
2025-YIL — ATROF-MUHITNI ASRASH VA “YASHIL“ IQTISODIYOT YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

Bu haqda 2024-yil 16-dekabr kuni bo‘lib 
o‘tgan videoselektor yig‘ilishida topshiriq 
berilgan edi. Shundan kelib chiqib 2025-yilda 
jami 5 million 200 ming nafar, jumladan, 
banklar tomonidan 3 milliondan ziyod aholini 
band qilish rejalashtirildi.

Shu maqsadda 208 ta tuman va shahar 
hokimlari hamda banklar rahbarlari tomonidan 
aholi bandligini ta’minlash va daromadini 
oshirish bo‘yicha hamkorlik shartnomalari 
imzolandi, bunda tomonlarning aniq huquq va 
majburiyatlari ko‘rsatib o‘tildi.

Har bir mahalla bo‘yicha maqsadli 
ko‘rsatkichlar belgilandi. Aholi bandligini 
ta’minlashga qaratilgan “Mahalla loyihasi” 
dasturi doirasida ajratiladigan 1 milliard dollar 
kredit resurslari banklar va hududlar kesimida 
taqsimlandi. Loyiha ishlab chiqish, kredit 
ajratish, aholi bandligini ta’minlash bo‘yicha 
tuman banki rahbariga oyma-oy samaradorlik 
ko‘rsatkichi qo‘yildi.

Endi Markaziy bank raisi va uning 
o‘rinbosarlari hududlarga chiqib, joylardagi 

AHOLI BANDLIGINI TA’MINLASHGA 
YANGICHA YONDASHUV

3-yanvar kuni Prezident Shavkat Mirziyoyevga 
banklar ishtirokida mahallalarda aholi bandligini 
ta’minlash va daromadli qilish chora-tadbirlari 

bo‘yicha axborot berildi.
bank filiallarining mahallalardagi ishini 
yangicha yondashuv asosida tashkil qiladi. 
2025-yil 1-fevralga qadar tuman banklari 
filiallarida mahallabay ishlash bo‘limlari 
tashkil etilib, ularga mahalla bankirlari 
tayinlanadi. Shuningdek, har bir mahallada 
ular bilan birga ishlaydigan yordamchi-
agentlar tanlab olinadi. 

Hududiy banklar hamda tuman hokimlari 
aholini tayyor biznes loyihalari bilan tanishtirib 
boradi, ularni amalga oshirish ko‘nikmalari 
o‘rgatiladi.

“online-mahalla.uz”, “bank-kredit.uz” va 
“soliq.uz” axborot tizimlari integratsiya qilinib, 
mas’ullarga yuklatilgan vazifalar ijrosi kunlik 
tahlil qilib boriladi. Faoliyati qoniqarsiz bo‘lgan 
rahbarlarga chora ko‘riladi.

2025-y i l  band l i kn i  ta ’m in lash  va 
kambag‘allikni kamaytirishda hal qiluvchi yil 
bo‘lishi, buning uchun mahalliy hokimliklar 
va iqt isodiy-mol iyaviy tuz i lmalarning 
muvofiqlashgan ishini faollashtirish zarurligi 
ta’kidlandi. 

Mazkur qonun 17 ta modda va 10 ta 
ilovadan iborat bo‘lib, unda asosiy iqtisodiy 
ko‘rsatkichlar o‘z ifodasini topgan. Xususan, 
2025-yilda mamlakatimiz yalpi ichki mahsuloti 
6 foiz o‘sishi kutilmoqda.

Konsolidatsiyalashgan byudjet daromadlari 
431 trillion so‘m miqdorida, xarajatlari esa 
480,5 trillion so‘m miqdorida rejalashtirilgan 
holda yalpi ichki mahsulotga nisbatan 3 foiz 
miqdoridagi taqchillik bilan tasdiqlandi.

Davlat byudjeti va davlat maqsadli 
jamg‘armalari byudjetlari balansi yalpi ichki 
mahsulotga nisbatan 2 foiz miqdorida taqchillik 
bilan shakllantirildi. Bunda Davlat byudjeti 
daromadlari 308,5 trillion so‘m, xarajatlari esa 
davlat maqsadli jamg‘armalariga transfertlarni 
inobatga olgan holda 344,8 trillion so‘m 
miqdorida rejalashtirildi.

2025-yilda Qoraqalpog‘iston Respublikasi 
byudjetining, viloyatlar hamda Toshkent 
shahar mahalliy byudjetlarining daromadlari 
prognozi 65,8 trillion so‘m, xarajatlari prognozi 
84,3 trillion so‘m miqdorida bo‘lishi inobatga 
olingan. Shuningdek, respublika byudjetidan 
mahalliy byudjetlarga 18,5 trillion so‘m 
miqdorida tartibga soluvchi byudjetlararo 
transfertlar o‘tkazib berilishi nazarda tutilgan.

Qonunga ko‘ra bu yil ham byudjet 
xarajatlarining ijtimoiy yo‘naltirilganligi 

BYUDjeT xArAjATLArINING 
IjTIMOIY YO‘NALTIrILGANLIGI 

SAQLAB QOLINDI
Prezident Shavkat Mirziyoyevga “2025-yil uchun 

O‘zbekiston Respublikasining Davlat byudjeti 
to‘g‘risida”gi Qonun ijrosini ta’minlash 

chora-tadbirlari yuzasidan axborot berildi.
saqlab qolindi. Ta’lim, sog‘liqni saqlash, 
ijtimoiy himoya, fan, madaniyat va sportni 
rivojlantirish, muhtoj aholini uy-joy bilan 
ta’minlash kabi tadbirlar uchun jami Davlat 
byudjeti xarajatlarining 52 foizi yo‘naltiriladi.

Mahalliy byudjetlar daromadini ko‘paytirish 
va mustaqilligini oshirish maqsadida quyidagi 
soliq turlari qo‘shimcha tarzda tuman va 
shaharlar byudjetlarida qoldiriladi:

– aylanmadan olinadigan soliq, yuridik 
shaxslarning yer va mol-mulk soliqlari 
to‘liqligicha (yirik soliq to‘lovchilar tomonidan 
to‘lanadigan soliqlar bundan mustasno);

– jismoniy shaxslardan olinadigan daromad 
solig‘i tushumlarining kamida 50 foizi (yirik 
soliq to‘lovchilar tomonidan to‘lanadigan 
soliqlar bundan mustasno);

– davlat mulkini xususiylashtirishdan 
m a h a l l i y  b y u d j e t l a r g a  t u s h a d i g a n 
tushumlarning 50 foizi.

Shuningdek, tuman va shaharlar mahalliy 
Kengashlariga ayrim soliq turlari bo‘yicha 
koeffitsiyent qo‘llash vakolatlari berilgan.

Umuman, Davlat byudjeti joriy yilda ham 
iqtisodiyotni izchil rivojlantirish, ijtimoiy 
masalalarni manzilli hal etib, aholi farovonligini 
oshirishga xizmat qiladi. 

O‘zA.

O‘zbekiston Respublikasi Prezidentining
Q A R O R I 

Vatanimiz tarixida g‘oyat murakkab 
va sinovli davr bo‘lgan XX asr boshida 
maydonga chiqqan Mahmudxo‘ja 
B e h b u d i y  Tu r k i s t o n  j a d i d l i k 
harakatining asoschisi hisoblanadi. 
U milliy ozodlik harakatining buyuk 
namoyandasi sifatida ilm-fan, ta’lim va 
tarbiya, adabiyot va san’at, matbuot 
sohalarini rivojlantirish, jahondagi 
ilg‘or taraqqiyot yutuqlarini o‘zlashtirish 
orqali xalqimizning ongu tafakkurini 
yuksaltirish hamda hurriyatga erishish 
yo‘lida o‘z hayotini baxsh etgan fidoyi 
zotdir.

Mahmudxo‘ ja  Behbudiy  chor 
hukumati va mahall iy mutaassib 
kuchlarning misls iz qarshi l ig iga 
qaramasdan, yurtimizda birinchilar 
qatorida ilk zamonaviy maktablar 
tashki l  q i l ish, ular uchun zarur 
darsliklar yaratish, nashriyot va teatrlar 
barpo et ish ishlariga bosh-qosh 
bo‘ldi. Mohir publitsist sifatida o‘z 
davrining dolzarb muammolariga 
bag‘ishlangan qator salmoqli asarlar 
va ikk i  yuzdan ort iq maqolalar 
yaratdi. Shu bilan birga, “Samarqand” 
gazetasi hamda “Oyina” jurnaliga 
asos soldi. 1914-yilda “Turon” teatrida 
sahnalashtirilgan “Padarkush” pyesasi 
orqali o‘lkamizda teatr san’atining 
tamal toshini qo‘ydi. Afsuski, atoqli 
adib va jamoat arbobi bo‘lgan bu 
mutafakkir zot 44 yoshida yovuz 
kuchlar qurboni bo‘ldi.

Mustaqillik davrida Mahmudxo‘ja 
Behbudiy xotirasini abadiylashtirish, 
hayoti va faoliyatini chuqur tadqiq 
qilish, ilmiy va badiiy asarlarini keng 
ommalashtirishga alohida e’tibor 
qaratilmoqda.

Ayniqsa, keyingi yillarda Toshkent 
shahridagi Adiblar xiyobonida uning 
muazzam hayka l i  o ‘ rna t i lgan i , 
Samarqand shahrida uy-muzeyi tashkil 
qilingani mamlakatimiz hayotida katta 
voqea sifatida e’tirof etildi. Iste’dodli 
dramaturglar uchun Mahmudxo‘ja 
Behbudiy nomidagi mukofot ta’sis 

TUrKISTON jADIDLIK HArAKATINING ASOSCHISI, ATOQLI ADIB 
VA jAMOAT ArBOBI, NOSHIr VA PeDAGOG MAHMUDxO‘jA BeHBUDIY 

TAVALLUDINING 150-YILLIGINI KeNG NISHONLASH TO‘G‘rISIDA

O‘zbekiston Respublikasi
  Prezidenti    Sh. MIRzIYOYeV
Toshkent shahri,
2024-yil 27-dekabr

qilingani shu yo‘ldagi yangi amaliy 
qadam bo‘ldi. 

M a h m u d x o ‘ j a  B e h b u d i y 
a s a r l a r i n i n g  y o s h  a v l o d i m i z 
intellektual va ma’naviy salohiyatini 
oshirish, shu asosda ularni Yangi 
O‘zbekiston bunyodkorlari, chinakam 
vatanparvar insonlar etib tarbiyalash 
borasidagi  o ‘ rn i  va ahamiyat in i 
inobatga olib hamda uning bebaho 
merosini yanada kengroq o‘rganish 
va targ‘ib etish maqsadida:

1. Madaniyat vazirligi, Oliy ta’lim, fan 
va innovatsiyalar vazirligi, Maktabgacha 
va maktab ta’limi vazirligi, Yozuvchilar 
uyushmasi, Fanlar akademiyasi, 
Respublika Ma’naviyat va ma’rifat 
markazi, Yoshlar ishlari agentligi hamda 
jamoatchilik vakillarining 2025-yilda 
Turkiston jadidlik harakatining asoschisi, 
atoqli adib va jamoat arbobi, noshir 
va pedagog Mahmudxo‘ja Behbudiy 
tavalludining 150-yilligini keng 
nishonlash to‘g‘risidagi taklif lari 
ma’qullansin.

2 .  M a h m u d x o ‘ j a  B e h b u d i y 
tavalludining 150-yilligini nishonlash 
bo‘yicha tashkiliy qo‘mita (keyingi 
o‘rinlarda – Tashkiliy qo‘mita) ilovaga 
muvofiq tarkibda tuzilsin.

3. Tashkiliy qo‘mita (A.Aripov) ikki 
hafta muddatda Mahmudxo‘ja Behbudiy 
tavalludining 150-yilligini nishonlash 
bo‘yicha amalga oshiriladigan chora-
tadbirlar dasturini tasdiqlasin.

U s h b u  d a s t u r d a  q u y i d a g i 
masalalarga alohida e’tibor qaratilsin:

mutafakkir adibning “Tanlangan 
asarlar” to‘plami, uning hayoti va 
faol iyat iga bag‘ ishlangan i lmiy-
ommabop kitoblarni nashrga tayyorlash 
va chop etish;

Mahmudxo‘ja Behbudiy haqida 
spektakllar sahnalashtirish hamda 
bugungi kunga qadar yarati lgan 
“Mahmudxo‘ja Behbudiy” kinoseriali 
va “Xalq yuragi” badiiy-publitsistik 
filmlarining ommaviy namoyishlarini 
tashkil qilish;

Badiiy akademiyaning Markaziy 
ko‘rgazmalar zalida Mahmudxo‘ja 
Behbudiy hayoti va ijodi, shuningdek, 
T u r k i s t o n  j a d i d l i k  h a r a k a t i 
namoyandalarining faoliyatiga oid 
tasviriy san’at asarlari ko‘rgazmasini 
uyushtirish;

umumiy o‘rta ta’lim muassasalari, 
i j o d  m a k t a b l a r i  o ‘ q u v c h i l a r i , 
“Temurbeklar maktablari” kursantlari 
hamda ol iy ta ’ l im muassasalar i 
talabalari o‘rtasida “Mahmudxo‘ja 
Behbudiy saboqlari” mavzusida 
insholar  tan lov in i  o ‘ tkaz ish va 
g‘oliblarni munosib taqdirlash;

b a r c h a  b o ‘ g ‘ i n d a g i  t a ’ l i m 
muassasalari, kutubxonalar, mehnat 
jamoalari ,  mahal lalar va harbiy 
qismlarda taniqli olimlar va adiblar 
ishtirokida Mahmudxo‘ja Behbudiy 
hayoti va ijodiga bag‘ishlangan ijodiy 
uchrashuvlar, adabiyot va kitobxonlik 
kechalarini tashkil qilish;

zamonaviy raqamli va targ‘ibot 
texnologiyalari asosida Mahmudxo‘ja 
Behbudiy asarlarini yoshlar o‘rtasida 
keng ommalashtirish;

2025-yi l  oktabr oyida Sharof 
Rashidov nomidagi Samarqand davlat 
universitetida “Mahmudxo‘ja Behbudiy 
merosi va jadidl ik harakatini 
o‘rganishning dolzarb masalalari” 
mavzusida xalqaro i lmiy-amal iy 
konferensiya tashkil qilish;

2025-yil noyabr oyida Alisher Navoiy 
nomidagi O‘zbekiston davlat akademik 
katta teatrida Mahmudxo‘ja Behbudiy 
tavalludining 150-yilligiga bag‘ishlangan 
tantanali adabiy-ma’rifiy xotira 
kechasini o‘tkazish;

Samarqand shahridagi Mahmudxo‘ja 
Behbud iy  uy -muzey i  hudud in i 
obodonlasht i r ish hamda muzey 
ekspozitsiyasini boyitish;

Qarshi shahridagi ko‘chalardan biriga 
Mahmudxo‘ja Behbudiy nomini berish 
hamda unga bag‘ishlangan yodgorlik 
lavhasini o‘rnatish;

Internet va ijtimoiy tarmoqlar uchun 
mo‘l jal langan audiovizual asarlar 
yaratish, shuningdek, ommaviy axborot 
vositalarida turkum materiallarni e’lon 
qilish.

Tashkiliy qo‘mitaga Mahmudxo‘ja 
Behbudiy tavalludining 150-yilligini 
nishonlash doirasida o‘tkaziladigan 
tadbirlarni yuksak saviyada uyushtirish, 
mazkur qarorga asosan belgilangan 
chora-tadbirlarning o‘z vaqtida, sifatli va 
to‘liq amalga oshirilishini muvofiqlashtirib 
borish vazifalari yuklatilsin.

4. O‘zbekiston Milliy axborot agentligi, 
O‘zbekiston Milliy teleradiokompaniyasi, 
Axborot va ommaviy kommunikatsiyalar 
agentligi, O‘zbekiston Jurnalistlar 
uyushmasi, O‘zbekiston Milliy media 
birlashmasi va boshqa ommaviy axborot 
vositalariga Mahmudxo‘ja Behbudiy 
tavalludining 150-yilligini nishonlash bilan 
bog‘liq tadbirlarni keng yoritish tavsiya 
etilsin.

5 .  B e l g i l a n s i n k i ,  m a z k u r 
qarorda nazarda tut i lgan chora-
tadbir larni amalga oshir ish bi lan 
bog‘liq xarajatlar tashkilotchilarga 
D a v l a t  b y u d j e t i d a n  a j r a t i l g a n 
mab lag ‘ l a r  do i ras ida ,  u l a rn ing 
byudjetdan tashqar i  mablag‘ lar i 
hamda qonunchilik hujjatlari bilan 
taqiqlanmagan boshqa manbalar 
hisobidan moliyalashtiriladi.

6. Mazkur qarorning ijrosini nazorat 
qilish O‘zbekiston Respublikasi Bosh 
vaziri A.N.Aripov hamda O‘zbekiston 
Respublikasi Prezidenti Administratsiyasi 
Ijtimoiy rivojlanish departamenti rahbari 
O .Q .Abduraxmanov  z immas iga 
yuklansin.

Mazkur masalaning ahamiyatiga Prezident 
Shavkat Mirziyoyev 2021-yil 30-may kuni Koreya 
Respublikasida o‘tkazilgan “Yashil o‘sish va 
global maqsadlar uchun hamkorlik – 2030” 
(P4G) ikkinchi xalqaro sammitidagi nutqida ham 
e’tibor qaratib “Bugungi kunda ona tabiatning o‘zi 

Munosabat

OGOHLIK QO‘NG‘IROG‘IGA BePARVO 
BO‘LMASLIGIMIz KeRAK

Prezidentimiz Shavkat Mirziyoyev tomonidan 2025-yil O‘zbekistonda “Atrof-muhitni asrash 
va “yashil” iqtisodiyot yili”, deb e’lon qilindi.

Hukumat davlat dasturini ishlab chiqishda “yashil” texnologiyalarni joriy etish, suvni tejash, 
ko‘kalamzor hududlarni keskin ko‘paytirish, Orol fojiasining oqibatlarini yumshatish, chiqindilar 
muammosini hal qilish, eng muhimi, aholi salomatligini mustahkamlash kabi masalalarga 
ustuvor ahamiyat qaratilishi belgilandi.

bizga yo‘llayotgan ogohlik qo‘ng‘irog‘iga beparvo 
bo‘lmasligimiz kerak. Afsuski, iqlim o‘zgarishlari 
tobora kuchayib bormoqda. Biz yashayotgan 
Markaziy Osiyoda so‘nggi 30 yilda o‘rtacha yillik 
harorat taxminan bir darajaga ko‘tarildi. 

2

Aks sado

MAHALLALArDA 
ISHBILArMONLAr KO‘PAYSA, 

ODAMLAr DArOMADI HAM OSHADI
Ishsizlik inson manfaatlariga to‘g‘ridan-

to‘g‘ri ta’sir qiladigan yirik ijtimoiy-iqtisodiy 
muammolardan biri hisoblanadi. Shu sababli 
mamlakatda doimiy daromad manbaiga ega 
bo‘lmagan va ishsiz aholi, ayniqsa, yoshlar va 
xotin-qizlarning qiziqishini o‘rganish va ularni 
kasb-hunar hamda tadbirkorlikka o‘rgatuvchi 
o‘quv markazlariga yo‘naltirish orqali bandligini 
ta’minlashga alohida e’tibor qaratilmoqda. 

Bu ishlarni olib borishda 
mahal la t iz imlari  asosiy 
t a y a n c h g a  a y l a n d i . 
Mahallalardagi mavjud bo‘sh 
ish o‘rinlari hamda xo‘jalik 
yurituvchi subyektlarning 
mavsumiy ishchilarga bo‘lgan 
ta labin i  aniq lash orqal i 
ishsizlar, birinchi navbatda, 
“ temi r  daf tar ” ,  “ayo l la r 
daftari” va “yoshlar daftari”ga 
kiritilgan yoshlar va xotin-
qizlarni bo‘sh ish o‘rinlariga 
joylashtir ish hamda haq 
to‘lanadigan jamoat ishlariga 
jalb qilishga katta ahamiyat 
berilyapti. 

Shuningdek, mahallada 
istiqomat qiluvchi aholining 
o i l a v i y  t a d b i r k o r l i g i n i 
r ivo j lant i r ish,  jumladan, 
ularning hunarmandchilik, 
kasanachilik, tomorqadan 
samarali foydalanish, kichik 
ishlab chiqarish, xizmat 
ko‘rsatish va boshqa turdagi 
faoliyatni yo‘lga qo‘yishi 
uchun oilaviy tadbirkorlik 
dasturlari doirasida kreditlar 
olishda ko‘maklashilmoqda. 
Na t i j ada  maha l l as i dan 
uzoqlashmagan holda kichik 
biznes tashkil etib, o‘zi, 
oilasi va hududidagi kam 

ta’minlangan oilalar a’zolarini 
ish bilan band qilayotgan 
insonlar soni ortib boryapti.

K u n i  k e c h a 
Prezidentimizga banklar 
isht i rokida mahal lalarda 
aholi bandligini ta’minlash 
va daromadli qilish chora-
tadbirlari bo‘yicha axborot 
berildi. Aytish joizki, bu haqda 
o‘tgan yil 16-dekabrdagi 
videoselektor yig‘ilishida ham 
alohida topshiriq berilgan 
edi. Shundan kelib chiqib 
2025-y i lda jami 5 mln. 
200 ming nafar, jumladan, 
b a n k l a r  t o m o n i d a n  3 
milliondan ziyod aholini band 
qilish rejalashtirildi. Bu – 
shuncha inson tayinli ish 
joyiga, daromad manbaiga 
ega bo‘ladi, hayotdan rozi 
yashaydi degani.

Shu maqsadda 208 ta 
tuman va shahar hokimlari 
hamda banklar rahbarlari 
aholi bandligini ta’minlash va 
daromadini oshirish bo‘yicha 
hamkorlik shartnomalarini 
imzoladi, bunda tomonlarning 
huquq va majburiyat lar i 
ko‘rsatib o‘tildi.

Ilg‘or texnologiya va yuqori sifat

KeLAjAK SArI DADIL QADAMAVTOMOBIL 
SANOATI: 

Avtomobilsozlik O‘zbekiston 
iqtisodiyotining strategik muhim 
tarmoqlaridan biri bo‘lib qolmoqda. 
Bu nafaqat yalpi ichki mahsulotga 
salmoqli hissa qo‘shish, balki ish 
o‘rinlari yaratish, turdosh tarmoqlarni 
rivojlantirishni qo‘llab-quvvatlash 
va ichki talabni rag‘batlantirish 
imkonini beradi. Mamlakat uchun 
avtomobilsozlik iqtisodiyotni 
diversifikatsiya qilish va texnologik 
mustaqillikni mustahkamlashning 
asosiy vositalaridan biri hisoblanadi.

Aholi uchun ham avtomobilsozlik 
muhim amaliy ahamiyatga ega 
bo‘lib, kundalik hayot va mehnat 
uchun transportning zaruriy 
darajasini ta’minlaydi. Mahalliy 
avtomobillarning mavjudligi  
ko‘proq variantlarni tanlash  
imkonini beradi. 3

Mamlakatimizning Janubiy Koreyadagi elchixonasida «Elchi va yoshlar uchrashuvi» bo‘lib o‘tdi.

OGOHLIK QO‘NG‘IROG‘IGA 
BePARVO BO‘LMASLIGIMIz KeRAK

MAHALLALArDA ISHBILArMONLAr KO‘PAYSA, 
ODAMLAr DArOMADI HAM OSHADI

M i n t a q a m i z d a g i  a s o s i y 
da ryo la rn ing  havzas i  va 

b io log ik  x i lmax i l l i kn ing q isqar ib 
borayotgani jiddiy xavotir uyg‘otmoqda. 
Bug‘lanish darajasini oshiradigan 
gaz la r  va  a tmos fe ran ing  keng 
miqyosda ifloslanishi muammolarni 
yanada chuqurlashtirmoqda. Bugungi 
kunda “yashil” taraqqiyot borasidagi 
m a q s a d l a r g a  e r i s h i s h  u c h u n 
mamlakatlarning harakatlari yanada faol 
va samarali bo‘lishi kerakligiga hech kim 
shubha qilmayapti. Boshqa choramiz ham 
yo‘q”, deb ta’kidlagan edi.

O‘zbekiston BMTning Barqaror 
rivojlanish maqsadlari hamda Iqlim 
bo‘yicha Parij bitimiga qo‘shilgani 
mamlakatimizning “yashil” taraqqiyot 
talablarini bajarish majburiyatlarini yanada 
oshiradi.

Mamlakatimizda “yashil” o‘sishning 
drayveri bo‘la oladigan ekologiya, 
energetika, ilm-fan va innovatsiyalar, 
turizm kabi sohalarga doir qonunlardagi 
ba’zi nomuvofiqliklar, bir-birini inkor 
etuvchi jihatlarni bartaraf qilish zarur. 
Zero, O‘zbekiston Respublikasining 
“yashil” iqtisodiyotga o‘tish strategiyasi 
doirasida “yashil” va inklyuziv iqtisodiy 
o‘sishni ta’minlash borasidagi qonun 
hujjatlarini takomillashtirish va shu 
asnoda yangi O‘zbekiston mi l l iy 
iqtisodiyotini jadal rivojlantirish va yuqori 
o‘sish sur’atlarini ta’minlash, yangi bozor 
subyektlari o‘rtasidagi munosabatlarni 
muvofiqlashtirib borishga erishiladi.

2025-yili hududlarda atmosfera, yer 
va suv resurslarini muhofaza etish va 
turizm sohasini rivojlantirishga ham 
alohida e’tibor qaratiladi. Shu o‘rinda 
Ekologiya, atrof-muhitni muhofaza qilish 
va iqlim o‘zgarishi vazirligi tomonidan 
o‘tgan yilda amalga oshirilgan amaliy 
chora-tadbirlarga e’tibor qaratsak. “Yashil 
makon” umummilliy loyihasi doirasida 
yurtimizda 2024-yilda jami 224 mln. tup 
ko‘chat ekildi. Yirik sanoat korxonalari 
hududlari va atrofida 5,3 mln. tup daraxt 
ko‘chatini ekish orqali “yashil belbog‘”lar 
tashkil qilindi.

1 3 8  t a  s a n o a t  k o r x o n a s i d a 
samaradorlik darajasi yuqori bo‘lgan 
chang-gaz tozalash uskunalari o‘rnatildi. 
Natijada atmosfera havosiga 6,5 ming 

tonnadan ortiq zararli tashlamalarning 
o ld i  o l ind i .  A t ro f -muhi tga ta ’s i r 
ko‘rsatuvchi 19573 ta obyekt davlat 
ekologik ekspertizasidan o‘tkazilib, 688 
ta korxonada ekologik monitoring amalga 
oshirildi.

Bioxilmaxillikni saqlash 
uchun muhofaza etiladigan 
tabiiy hududlarning ro‘yxatdan 
o‘tmagan 61,2 ming 
gektar yerlari to‘liq davlat 
ro‘yxatidan o‘tkazilib, 97 ta 
o‘simlik turi, 106 ta hayvon 
turi va 46 ta obyektning 
geoaxborot ma’lumotlari 
Milliy geoaxborot tizimiga 
kiritildi. Sun’iy yo‘ldosh 
suratlari orqali 254,1 mln. 
tup daraxtning koordinatalari 
aniqlanib, raqamli xaritasi 
yaratildi, shuningdek, 600 
mingdan ortiq daraxtlarning 
pasporti shakllantirilib, 
to‘liq parametrlari bo‘yicha 
ma’lumotlar elektron 
platformaga kiritildi.

“Qizil kitob”ga kiritilgan hayvonot 
obyektlariga yetkazilgan zararni undirish 
summalarini 10 baravarga, o‘simliklar va 
daraxtlarni noqonuniy kesganlik uchun 
jarimalar 5 baravarga oshirildi.

Ekologik vaziyatni yaxshilash uchun 
“GREEN CITY INDEX” uslubiyoti 
asosida 13 ta hududning ma’muriy 
markazi  va Toshkent shahr in ing 
ekologik pasportlari va ekologik reytingi 
shakllantirildi. Xalqimizni shaharlar 
ekologik barqarorligining joriy reytingi 
to‘g‘risida xabardor qilish, shuningdek, 
fuqarolarga shaharlarda atrof-muhitni 
yaxshilash bo‘yicha ishlab chiqilgan 
hujjatlardan foydalanish imkoniyatini 
ta’minlash maqsadida “greencities.uz” 
onlayn platformasi ham ishga tushirildi.

Markaziy Osiyoda dastlabki ekologik 

muammolarga ilmiy yechim topishga 
qaratilgan ilmiy dargoh – Markaziy Osiyo 
atrof-muhit va iqlim o‘zgarishini o‘rganish 
universiteti faoliyati tashkil etildi.

Ekologik vaziyatni barqarorlashtirish 
maqsadida 222 ming gektar maydonda 
o‘rmon barpo qilish va qayta tiklash 
tadbirlari amalga oshirildi. Jumladan, 
Orol dengizining qurigan tubi va 
Orolbo‘yi hududlarida qum ko‘chishi 
hamda atmosfera havosiga tuz-chang 
ko‘tarilishini bartaraf etish maqsadida 
215 ming gektar maydonda “yashil 
qoplamalar” barpo qilinib, ularning 
maydoni 1,9 mln. gektarga yetkazildi.

Cho‘l, tog‘ va tog‘oldi hududlarida 
cho‘llanish va qum ko‘chishi, suv 
va tuproq eroziyasining oldini olish 
maqsadida 1 ming gektar maydonda 
himoya o‘rmonzorlari yaratildi. O‘rmon 
barpo etish hamda ko‘kalamzorlashtirish 
tadbirlari uchun daraxt va butalarning 
1039 tonna urug‘lari jamg‘arilib, 127 
mln. tup manzarali va mevali nihol va 
ko‘chatlar yetishtirilmoqda. Niholxona va 
ko‘chatxonalar maydoni 1,1 ming gektarni 
tashkil etadi.

Bu kabi chora-tadbirlarni amalga 
oshirishda boshqaruv organlari va 
hududiy mahalliy tuzilmalar faoliyatini 
ham rivojlantirish maqsadga muvofiq. 
Zero, atrof-muhitni asrash sayru sayohat 
va dam olish uchun xavfsiz imijni 
rivojlantirish hamda turizm brendi asosida 
tur mahsulotlarini xalqaro bozorga olib 
chiqishda alohida o‘rin egallaydi.

Umuman, 2019 – 2025-yillarda amalga 
oshirilishi ko‘zda tutilgan O‘zbekiston 
Respublikasi turistik mahsulotini ichki 
va tashqi turizm bozorlarida ilgari 
surish, uning sayohat va dam olish 
uchun xavfsiz mamlakat sifatidagi imijini 
mustahkamlashga qaratilgan yagona 
milliy turizm brendini yaratish bo‘yicha 
ham chora-tadbirlar belgilab olingan.

Shu nuqtayi nazardan, joriy yil amalga 
oshiriladigan chora-tadbirlar alohida 
ahamiyatga ega. Bundan ko‘zlangan 
maqsad atrof-muhitga, hudud va mintaqa 
tabiati, hayvonot olami, bioxilmaxillikka 
zarar yetkazilishining oldini olishdir.

Jamila BOBANAZAROVA, 
Oliy Majlis Senati a’zosi.

Har bir mahalla 
bo‘yicha maqsadl i 
k o ‘ r s a t k i c h l a r 

belgilanib, aholi bandligini 
t a ’m in lashga  qa ra t i l gan 
“Mahalla loyihasi” dasturi 
doirasida ajrat i ladigan 1 
mlrd. dollar kredit resurslari 
banklar va hududlar kesimida 
taqsimlandi. Loyiha ishlab 
chiqish, kredit ajratish, aholi 
bandligini ta’minlash bo‘yicha 
tuman banki rahbarlariga 
o y m a - o y  s a m a r a d o r l i k 
ko‘rsatkichi qo‘yildi.

Albatta, ushbu masalaga 
bu darajada katta e’tibor 
qaratilayotgani bejiz emas. 
Sababi joylarda uchrashuvlar 
chog‘ida ko‘plab yoshlar, xotin-
qizlar bilan muloqot qilamiz. 
Ularning aksariyatida tadbirkorlik 
bilan shug‘ullanishga, biznesni 

boshlashga bo‘lgan qiziqish 
yuqori. Ko‘zlari yonib turibdi, 
qalbi orzularga to‘la. Lekin 
ularning biror ishning boshini 
tutishiga, o‘z loyihasini amalga 
oshirishiga imkoniyati yo‘q, qurbi 
yetmaydi.

Endilikda Markaziy bank 
raisi va uning o‘rinbosarlari 
h u d u d l a r g a  c h i q i b , 
joylardagi bank filiallarining 
mahallalardagi ishini yangicha 
yondashuv asosida tashkil 
qilishi ayni muddao bo‘ldi. 
2025-yil 1-fevralga qadar 
tuman banklari f i l iallarida 
mahallabay ishlash bo‘limlari 
tashkil etilib, ularga mahalla 
bankirlari tayinlanishi, har bir 
mahallada ular bilan birga 
ishlaydigan yordamchi-agentlar 
tanlab olinishi ham juda to‘g‘ri 
va oqilona qarordir.

Bundan tashqari, hududiy 
banklar hamda tuman hokimlari 
aholini tayyor biznes loyihalari 
bilan tanishtirib boradi, ularni 
amalga oshirish ko‘nikmalari 
o‘rgatiladi. “online-mahalla.uz”, 
“bank-kredit.uz” va “soliq.uz” 
axborot tizimlari integratsiya 
qilinib, mas’ullarga yuklatilgan 
vazifalar ijrosi kunlik tahlil etib 
boriladi. Bu, o‘z navbatida, 
mamlakatda ishbilarmonlik 
muhitini yanada yaxshilash, 
yangi tadbirkorlik subyektlari 
sonini kengaytirish va har 
bir mahallada tadbirkorlikni 
r i v o j l a n t i r i s h g a  z a m i n 
hozirlaydi.

Yig‘ilishda 2025-yil bandlikni 
ta’minlash va kambag‘allikni 
kamaytirishda hal qiluvchi 
yil bo‘lishi ta’kidlandi. Bu 
yurt imizda inson qadr in i 

ulug‘lash, aholi bandligini 
ta ’minlash,  tadbirkor l ikni 
rivojlantirish orqali odamlarning 
t u r m u s h  f a r o v o n l i g i n i 
yaxsh i lashga qara t i lgan 
amaliy ishlar yangi bosqichga 
chiqishiga ishoradir.

M a h a l l a l a r d a  a h o l i 
bandl ig in i  ta ’min lash va 
daromadli qilish bo‘yicha olib 
borilayotgan barcha sa’y-
harakat, ushbu yo‘nalishda 
ko‘rilayotgan chora-tadbirlar 
chekka-chekka hududlarning 
o ‘ z i d a  b i z n e s  m u h i t i n i 
yaxshilash, tadbirkorlikning 
keng quloch yoyishiga hamda 
ahol i  rea l  daromadlar in i 
oshirishga xizmat qiladi. 

Odinaxon OTAXONOVA, 
Oliy Majlis Qonunchilik 

palatasi deputati. 

ezGU TASHABBUSNING AMALIY IfODASI

Aytish joizki, bugun O‘zbekiston bunday 
prinsip va normalarga sodiqligini ham ichki, 
ham tashqi siyosatda o‘zining amaliy ishlari 
bilan isbotlab kelmoqda. 

Prezidentimiz Yaqin Sharqda ro‘y 
berayotgan misli ko‘rilmagan gumanitar 
fojiani, tinch aholiga qarshi vayronkor 
hujumlarni, ayniqsa, begunoh bolalar, 
keksalar va ayollar qurbon bo‘layotganini 
hech qanday oqlab bo‘lmasligini, bu 
mojaroga qo‘shni mamlakatlar va yirik 
davlatlarning tortilishi bilan mintaqa 
global inqirozning katta o‘chog‘ iga 
aylanib borayotganini o‘tgan yil Bishkek 
shahrida o‘tkazilgan Turkiy davlatlar 
tashkiloti sammitida, Qozon shahrida 
bo‘lib o‘tgan “BRIKS+” sammitida ham 
ta’kidlagandi.

Shuningdek, 2024-yil 11-noyabr kuni 
Falast in masalasiga bag‘ ishlangan 
favqulodda arab-islom sammitida ishtirok 
etib, tinchlik va insonparvarlik ruhidagi 
bir qator tashabbuslarni ilgari surgan 
edi. Xususan, minglab begunoh bolalar, 
ayollar va keksalar o‘ l imiga sabab 
bo‘layotgan bu vayronkor va mudhish 
hujumlar insoniyat yangi tarixining eng 
qora sahifasiga aylanayotganini qayd 
etgandi.

Shu bilan birga, ijtimoiy infratuzilma 
obyektlari, maktab va shifoxonalar, 
masjidlar, butun boshli shaharlar yo‘q 
qilib tashlanayotgani, millionlab tinch 
aholi boshpanasiz qolib, ocharchilik va 
kasalliklarga mahkum bo‘layotganini 
iztirobsiz kuzatish mumkin emasligiga 

urg‘u berib, urushdan jabr ko‘rgan falastinlik 
bolalar va ayollarni O‘zbekistondagi 
klinikalarda bepul davolashga tayyor 
ekanini bildirgan edi.

Ushbu tashabbusning isboti sifatida 
yaqinda falastinlik yarador ayollar va 
bolalarning 100 nafari ularning hamrohlari 
bilan birga yurtimizga olib kelindi. Bu 
amaliyot ikki davlatning Sog‘liqni saqlash 
vazirliklari hamkorligida Prezidentimiz 
tashabbusi bilan amalga oshirildi. Ayni 
chog‘da ular tibbiy ko‘rikdan o‘tkazilib, 
davolanish va sog‘ligini tiklash uchun 
reabilitatsiya markazlari va shifoxonalarga 
joylashtirildi. Eng muhimi, ularning hayotga 
to‘laqonli moslashuvini ta’minlashga ko‘mak 
beriladi.

Bunday  amal iy  sa ’y -haraka t la r 
O‘zbek is tonn ing Yaqin  Sharqdagi 
mojaroni tinchlik va diplomatiya yo‘li 
bilan hal qilish tarafdori ekanidan hamda 
xalqaro huquqning umume’tirof etilgan 
prinsip va normalariga sodiqligidan dalolat 
beradi.

Zafar XUDOYBERDIYEV, 
Oliy Majlis Qonunchilik palatasi 

deputati.

Yangi tahrirdagi Konstitutsiyamizning 17-moddasida O‘zbekiston 
Respublikasi xalqaro munosabatlarning to‘la huquqli subyekti ekani, 
O‘zbekiston tashqi siyosat bobida nizolarni tinch yo‘l bilan hal 
etish prinsipiga asoslanishi belgilab qo‘yilgan. 18-moddada esa 
O‘zbekiston Respublikasi davlatlar va xalqaro tashkilotlar bilan ikki 
va ko‘p tomonlama munosabatlarni har taraflama rivojlantirishga 
qaratilgan tinchliksevar tashqi siyosatni amalga oshirishi o‘z ifodasini 
topgan. 

BAXTLI HAYOTIMIZ VA 
ORZU-UMIDLARIMIZNING OLIY MEZONI

Dil so‘zi

Prezidentimiz Shavkat Mirziyoyevning Yangi yil bayrami munosabati bilan 
O‘zbekiston xalqiga, shuningdek, mamlakatimizdagi turli sohalar faollari, ziyolilar va 
faxriylarga yo‘llagan tabrigi joylarda ko‘tarinki ruhda kutib olindi. Bayram shukuhiga-
shukuh qo‘shgan ushbu tabrik yurtimizda inson, uning qadri, huquq va manfaatlari, 
baxtli hayoti, orzu-umidlari eng oliy mezon ekanining yana bir amaliy ifodasi bo‘ldi.

Ibrohim ASQAROV,
O‘zbekiston tibbiy-ilmiy faoliyat bilan shug‘ullanuvchilar 
Tabobat akademiyasi raisi,  
kimyo fanlari doktori, professor: 

Samandar JUMAYEV,
Sirdaryo viloyati shaxmat federatsiyasi treneri:

–  P r e z i d e n t i m i z  h a r  b i r 
nutqida, tabrigida, albatta, yoshlar 
m a s a l a s i g a  u r g ‘ u  q a r a t i s h i 
ko‘nglimizni tog‘dek ko‘taradi. Yangi 
yil bayrami tabrigida ham bilimli 
va shijoatli, navqiron yoshlarning 
ulkan yutuqlarni qo‘lga kiritayotgani, 
ayniqsa, Olimpiya va Paralimpiya 
o‘yinlarida erishilgan rekord natijalar 
milliy sportimiz tarixida yangi sahifa 
ochgani e’tirof etildi. 2025-yilda 
ilm-fan, ta’lim, sog‘liqni saqlash, madaniyat va san’at, sport 
sohalariga e’tibor yanada kuchaytirilishi ta’kidlandi. Bundan juda 
mamnun bo‘ldik.

O‘zim shaxmatga qiziqadiganlarga saboq beraman, shu bilan 
birga O‘zbekiston davlat jismoniy tarbiya va sport universiteti 
talabasiman. Ushbu maskanda shaxmat bo‘yicha chuqur nazariy 
va amaliy saboq olyapman. Shu o‘rinda aytish joizki, shaxmatning 
oliy ta’lim yo‘nalishlaridan biri sifatida o‘qitilishining yo‘lga qo‘yilgani 
yurtimizda mazkur sport turini yanada rivojlantirishda muhim 
qadam bo‘ldi. 

Keyingi yillarda shaxmatni aholi o‘rtasida keng targ‘ib qilish va 
uni ommaviy sport turiga aylantirish borasida katta ishlar amalga 
oshirilmoqda. Ayniqsa, uning bolalar o‘rtasida tobora qiziqarli 
mashg‘ulotga aylanayotgani tahsinga loyiq. Bunga “Maktabda 
shaxmat” loyihasi ishtirokchilari ko‘payib borayotgani ham 
dalolatdir. 

Faxr bilan aytamanki, bundan necha yuzlab yillar oldin ham 
yurtimizda shaxmat ajdodlarimizning eng sevimli sport turi bo‘lgan. 
Jahon shaxmat tarixida Vatanimizning ham munosib o‘rni bor. Ayni 
paytda yangi O‘zbekistonimiz boshqa ko‘plab sport turlari qatorida 
shaxmatda ham dunyoning yetakchi mamlakatlari safidadir. 
Yaqin yillarda jonajon Vatanimiz nomini eng yuqori natijalar bilan 
sharaflaydigan ko‘plab yuqori salohiyatli shaxmatchilar yetishib 
chiqishiga ishonaman. 

Mahliyo MANNONOVA,
“Shahrisabz hunarmandlar klasteri” MCHJ rahbari:

–  Ya n g i  y i l n i  k a t t a 
xursandchilik bilan kutib oldik. 
Davlatimiz rahbarining tabrigi 
bu quvonchni yanada oshirdi. 
Shu yurt fuqarosi ekanimdan 
yana bir  bor faxr landim. 
Qilayotgan mehnatlarimiz, 
mamlakatimiz taraqqiyotiga 
ozmi-ko‘pmi qo‘shayotgan 
hissamiz Prezidentimizning 
e ’ t ibor ida ekanidan juda 
s e v i n d i m .  A x i r  d a v l a t 
rahbarining millionlab insonlar 
orasidan aynan sizga alohida 
e’tibor bilan tabrik yo‘llashi har 
qanday kishini to‘lqinlantirib 
yuborishi, shubhasiz. Bu yurt 
yetakchisining xalqimizga mehr-
muhabbati naqadar yuksakligi, 
yangi O‘zbekistonda inson qadri 
har narsadan ulug‘ ekanining 
yaqqol namunasidir.

D u n y o n i n g  k o ‘ p l a b 
mamlakatlarida bo‘lganman. 

Lekin O‘zbekistondagidek davlat 
rahbarining fuqarolarga, ilm 
ahliga bunday hurmat, e’zoz, 
ehtirom ko‘rsatishini, to‘g‘risi, 
boshqa joyda ko‘rmaganman, 
eshitmaganman.

P r e z i d e n t i m i z n i n g 
xalqimizga tabrigida 2025-yilga 
mamlakatimizda “Atrof-muhitni 
asrash va “yashil” iqtisodiyot yili” 
deb nom berilgani urg‘ulanar 
ekan, asosiy maqsadimiz – 
inson va tabiat muvozanatiga 
asoslangan tizim yaratish 
ekani ta’kidlandi. Albatta, bu 
tizim nafaqat atrof-muhit, balki, 
avvalo, odamlar salomatligini 
tiklash va barqarorlashtirishga 
ulkan hissa qo‘shadi. 

B i z  s h u g ‘ u l l a n a d i g a n 
x a l q  t a b o b a t i d a  h a m 
k a s a l l i k n i  d a v o l a s h d a , 
avvalo,  inson tanasidagi 
m u h i t n i  y a x s h i l a s h g a , 

tur l i  mikroelement larn ing 
muvozanatini ta’minlashga 
harakat qilinadi. Shu bois bugun 
soha rivoji uchun barcha shart-
sharoit yaratib berildi.

Mamlakatimizda tabiat va 
insonlar sog‘lomligi davlat 
siyosati darajasiga ko‘tarilgani 
bizni quvontiribgina qolmay, 
zimmamizdagi mas’uliyatni 
yanada oshiradi. Yangi yilda 
ushbu mas’uliyatni chuqur 
his etgan holda oldimizga 
qo‘ygan maqsadlar sari dadil 
intilaveramiz. 

– Tabrikda 2025-yilda biznes 
uchun yanada keng imkoniyatlar 
yaratilishi, xususiy mulk daxlsizligini 
ta’minlash, xorijiy investitsiyalarni 
faol jalb qilish ishlari qat’iy davom 
ettir i l ishini eshit ib, nihoyatda 
quvondim. Axir tadbirkorlik rivoji 
mamlakat taraqqiyotiga katta turtki 
beradi-da.

Soha uchun shart-sharoitlar 
kengayishi  xalq imiz orasida 
tadbirkorlarning yanada ko‘payishga 
xizmat qiladi. 2021-yilda turmush 

o ‘ r t o g ‘ im  No d i r  Ma n n o n o v 
b i lan birgal ikda “Shahrisabz 
hunarmandlar klasteri” MCHJga 
asos solgan bo‘lsak, bugungi kunda 
korxonamizda hunarmandchilikning 
olti yo‘nalishiga oid 50 turdan ziyod 
buyumlar ishlab chiqaryapmiz. Ipak 
gilam, a’lo baxmal, iroqi kashtalar 
to‘qish, zargarlik buyumlari yasash, 
milliy liboslar tikishni keng yo‘lga 
qo‘yganmiz. O‘tgan yildan qo‘l 
mehnati  yordamida at las va 
adras ishlab chiqarishni ham 

boshladik. 50 dona to‘quv uskunasi 
o‘rnatganmiz. Yoshlarni, xotin-qizlarni 
hunarmandchilikka o‘rgatishda ham 
faollik ko‘rsatib kelyapmiz.

2025-yilda ham rejalarimiz 
ulkan. Davlat imiz tomonidan 
biz,  hunarmandlarga yarat ib 
berilayotgan shart-sharoitlardan 
foydalanib faoliyatimni yanada 
kengaytirish, kuchim, imkonim 
boricha yurtimiz ravnaqiga hissa 
qo‘shish niyatidaman. 

“Xalq so‘zi”.

Mutolaa

VATANPArVArLIK O‘zLIK TUYG‘USINI 
ANGLASHDAN BOSHLANADI

Dolzarb mavzulardagi qiziqarli materiallari, o‘ziga xos missiyasi va mamlakatimiz 
taraqqiyotining yangi bosqichini mohiyatida aks ettirayotgan “Vatan” ijtimoiy-siyosiy, 
ilmiy-ma’rifiy jurnalining 4-soni chop qilindi.

N a s h r n i n g  n a v b a t d a g i 
s o n i d a n  j o y  o l g a n 
mazmunan pishiq, tahli l iy-
tanqidiy mulohazalarga boy 
maqolalar, suhbatlar, talqin 
va mushohadalar mushtariyni 
ko‘hna va shonli tarix haqiqatlari, 
milliy g‘urur va o‘zlik tuyg‘ulari, 
fidoyilik, matonat va jasorat 
fazilatlari, qisqacha aytganda, 
VATAN va uning ist iqbol i 
uchun kurash tushunchasi 
bilan yuzlashtiradi. Uni turli 
fikriy qoliplardan tashqariga 
chiqib mushohada yuritishga, 
bugungi kun voqeligini tafakkur 
va tahlil etishga, zamon bilan 
hamnafaslikka undaydi.  

Jurnal muqovasida taniqli 
o‘zbek matematigi, topologiya 
va funksional analiz bo‘yicha 
Toshkent ilmiy maktabi asoschisi, 
akademik Toshmuhammad 
Sarimsoqov surati berilgan.

I lk  sahi fada davlat imiz 
rahbarining bu yorug‘ dunyoda 
“o‘zbek”, “O‘zbekiston” degan 
nomlar bilan yashab qolishni 
is tasak,  ma’nav iy-ma’ r i f iy 
sohada ko‘ndalang bo‘ l ib 
turgan masalalarni bugun hal 
etish, dolzarb savollarga javob 
topish shartligi haqidagi da’vati 
berilgan. Ayni paytda hozirgi 
keskin sharoitda g‘oyaviy-
mafkuraviy sohada raqobatga 
tayyorlik, yosh avlod tarbiyasi 
bi lan bog‘l iq ushbu undov 
jurnalning butun mazmun-
mundarijasida qizil ip bo‘lib 
o‘tadi.

German iyadag i  nu fuz l i 
“Berliner Zeitung” nashrining 
siyosiy sharhlovchisi, Geosiyosat 
b o ‘ l i m i  r a h b a r i  To m a s 
Fasbenderning siyosatshunos 
Qudratilla Rafiqov bilan suhbati 
mazkur sonda asosiy o‘rinni 
egallagan. “O‘zbekistondan 
“Yangi O‘zbekiston”gacha: 
yo‘qoti lgan qalbni izlab...” 
sarlavhali ushbu suhbatda 
m a m l a k a t i m i z n i n g  y a q i n 

o‘tmishi, buguni, kelajagi va 
mintaqadagi siyosiy evrilishlar 
haq ida  so ‘ z  bo rad i .  Bu 
jarayonda Prezident Shavkat 
Mirziyoyevning siyosiy irodasi, 
xalqparvar va mil latparvar 
siyosati, shuningdek, mintaqa 
miqyosidagi tashabbuslari va 
ularning natijalari tahlil etilgan.

O‘zbekiston Respublikasining 
Be lg iya ,  N ider land iya va 
Lyuksemburgdagi Favqulodda va 
muxtor elchisi, O‘zbekistonning 
Yevropa Ittifoqi va NATOdagi 
vakolatxonalari rahbari G‘ayrat 
Foz i lovn ing  “O ‘zbek is ton 
– Yevropa I t t i foqi :  o ‘zaro 
siyosiy muloqot hech qachon 
bugungidek jadal va samarali 
bo‘ lgan emas!”  sar lavhal i 
maqolasida so‘nggi yillarda 
O ‘zbek i s ton  va  Yev ropa 
Ittifoqi o‘rtasidagi hamkorlik 
yangi bosqichga ko‘tarilgani 
hayot iy  misol lar  negiz ida 
asoslanadi. Ayniqsa, inson 
huquqlari, menejment, raqamli 
innovatsiyalar, inklyuziv o‘sish, 
barqaror qishloq xo‘jaligi, xotin-
qizlar huquqlari va boshqa 
ko‘plab sohalarda hamkorlikni 
rivojlantirish va kengaytirish 
bo‘y icha kat ta nat i ja larga 
erishilgani ta’kidlanadi. Ana shu 
siyosiy muloqot ikki tomonlama 
munosabat lar imiz tar ix ida 
hozirgidek jadal va samarali 
kechmagani qayd qilinadi.

S h o i r  v a  t a r j i m o n 
A z i z  S a i d n i n g  “ O l a m n i 
o‘zgartirmoqchi bo‘lsang...” 
sar lavhal i  maqolasi  mi l l iy 
identitet (kimlik), til, mafkura 
va  m i l l i y  t a fakku r,  qa lb 
va ruh ozodl ig i  boras ida 
mushohadalarga boyligi bilan 
ahamiyat l i .  Mua l l i f  sob iq 
tuzum davrida puxta o‘ylangan 
ruh iy  va  g ‘oyav iy  bos im 
ostida necha-necha avlod o‘z 
tarixidan, o‘zligidan mosuvo 
qilib tarbiyalangani, millatni 
g‘urursiz, orsiz, o‘z ajdodlari 
va o‘tmishini la’natlaydigan 
m a n q u r t  v a  z o m b i l a r g a 
a y l a n t i r i s h  m a k t a b d a n 
boshlanganiga e’tibor qaratadi. 
Qo‘rquv va hadik, xiyonat va 
aldov, zulm va zo‘ravonlik 
ne-ne mi l lat  oydinlar in ing 
hayot iga zomin bo‘ lganini 
urg‘u laydi .  Uning “Ba’zan 
o‘ylab qolasan kishi: 30 – 
40-yillarda millatimiz gullarining 
qatag‘on qilinishiga, ozodlik 
uchun kurashchilarimizning 
yengilishiga, alifbomiz qayta-
qayta o‘zgartirilib, tarixiy va 
ma’naviy ildizlarimizdan uzib 
qo‘yi l ishida, o‘z dinimizga 
sig‘inishga qo‘rqib qolganimizga 
q i z i l  b o s q i n c h i l a r d a n 
ko‘ra o‘zimiz ko‘proq hissa 
qo‘shmaganmikin...” degan 
mulohazasi o‘quvchini o‘ylantirib 
qo‘yadi. Tarixdan zarur xulosalar 
chiqarishga undaydi.

Q i s q a c h a  a y t g a n d a , 
sahifalardan joy olgan har 
bir maqola, suhbat, intervyu, 
fikr, she’ru hikoya mohiyatiyu 
g‘oyasi jurnal nomiga uyg‘un 
holda mushtariyda shu yurtning 
bugun i ,  e r tas i ,  taqd i r iga 
daxldorlik hissini uyg‘otadi, 
qa lb ida  Va tan  tuyg ‘us in i 
olovlantiradi.

Nashrning yangi soni ham 
mushtariylarga manzur kelishiga 
ishonchimiz komil.

“Xalq so‘zi”.

O‘zbekistondan Kuvaytga go‘sht va go‘sht mahsulotlari eksporti yo‘lga qo‘yildi.

Majburiy harbiy xizmat 
bo‘yicha yangi qoidalar 
kuchga kirdi

Endilikda Gruziyada muddatli harbiy xizmatga 
chaqiruv “Milliy majburiy harbiy xizmat” deb ataladigan 
harbiy xizmat tamoyili asosida bajariladi. Chaqiriluvlar 
18 yoshdan 27 yoshgacha bo‘lgan, harbiy hisobda 
turgan fuqarolar uchun tasodifiy tanlov bo‘yicha amalga 
oshiriladi.

Muddatli xizmat uchun pul to‘lanadi, shuningdek, ta’til 
va dam olish kunlari beriladi. Chaqiruvlar yil davomida 
bosqichma-bosqich e’lon qilinadi. Xususan, jangovar 
bo‘linmalar uchun chaqiruv 15-apreldan boshlanadi.

Qo‘riqlash va ta’minot bo‘linmalari uchun xizmatga chaqiruv 
15-mart, 1-iyun, 15-avgust va 1-noyabrdan to‘rt bosqichda 
o‘tkaziladi.

Kichik komandirlik unvoni va ma’lum mutaxassislikka 
ega bo‘lish uchun chaqiruvlar esa 15-oktabrdan boshlanishi 
belgilangan.

Yevropa Ittifoqidan 
Misrga iqtisodiy yordam

Misr bosh vaziri Mustafo Madbulining Qohirada 
o‘tkazilgan matbuot anjumanida ma’lum qilishicha, 
Yevropa Ittifoqining iqtisodiy yordam sifatidagi birinchi 
transhi mamlakat Markaziy bankiga  
2024-yil 27-dekabrda tushgan. “YEI Misr iqtisodiyotini 
qo‘llab-quvvatlash dasturini amalga oshirish doirasida 1 
milliard yevro miqdorida birinchi transhini yo‘naltirdi”, dedi 
Madbuli.
Misrda YAIM o‘sishi 2024-yilda 3,5 foizni tashkil etgan. Bu 

fakt “hokimiyat to‘g‘ri yo‘nalishda ketayotgani belgisi” sifatida 
baholanishi kerak, dedi bosh vazir. Uning ta’kidlashicha, 
hukumat 2025-yilga mo‘ljallangan “aniq reja”ni ishlab chiqqan 
bo‘lib, u Ramazon oyi boshlangunga qadar davlat o‘zining 
barcha moliyaviy majburiyatini bajarishini va asosiy mahsulotlar 
narxlarini barqarorlashtirishni ta’minlashga qaratilgan.

Koinotdagi chiqindilar 
Yer kurrasiga 
xavf solyapti

“CNN” xabariga ko‘ra so‘nggi to‘rt yil ichida koinotga 
turli jismlarni uchirish sur’ati keskin o‘sdi. “Bu tahdidli 
vaziyatni yuzaga keltiradi”, deydi Arizona universiteti 
professori Vishnu Reddi.

Yevropa kosmik agentligi ma’lumotiga ko‘ra 1957-yilda 
kosmik tadqiqotlar boshlanganidan beri koinotda 650 dan 
ortiq portlash, to‘qnashuv yoki parchalanishga olib kelgan 
favqulodda hodisalar sodir bo‘lgan.

Bunday vaziyatlar qatoriga sun’iy yo‘ldoshlarning 
tasodifiy to‘qnashuvi, raketa va kosmik kema qismlarining 
kutilmagan portlashi, AQSH, Rossiya, Hindiston va Xitoy 
kabi mamlakatlarda o‘tkazilgan qurol-yarog‘ sinovlari va ular 
orbitadagi turli balandliklarda parchalanishi kiradi.

Sayyoramiz nufusi 
ko‘paymoqda

Germaniyaning Jahon aholisi jamg‘armasining  
ma’lum qilishicha, 2024-yilda Yer aholisi soni  
o‘tgan yildagiga nisbatan qariyb 82 million kishiga 
ko‘paydi. 
Hisob-kitoblarga ko‘ra 2025-yil 1-yanvarda dunyo nufusi 

8,156 milliard kishiga yetgan. Ekspertlar, ayniqsa, Afrika 
qit’asida yaqin yigirma yil ichida odamlar soni ikki baravar 
ko‘payishini taxmin qilmoqda.

BMTning hisob-kitoblariga ko‘ra 2037-yilda sayyoramiz 
aholisi 9 milliarddan oshishi mumkin.

AQSH aholini ro‘yxatga olish byurosi hisob-kitoblariga ko‘ra 
aholining o‘sishi o‘tgan yilda 2023-yildagiga nisbatan biroz 
sekinlashdi. 2023-yilda dunyo aholisi 75 millionga, 2024-yilda 
esa 71 milliondan ortiq kishiga ko‘paygan.

YAIM ko‘rsatkichlari 
tahlil qilindi

Xalqaro valyuta jamg‘armasi tahlilchilari  
jahon yalpi ichki mahsulotining 3,2 foizga o‘sishini  
hamda 115,3 trln. AQSH dollariga yetishini bashorat 
qilmoqda.
Tahlillarga ko‘ra dunyodagi eng yirik AQSH iqtisodiyoti 

hajmi 2025-yilda 30,3 trln. dollarga yetadi. Xitoy 19,5 trln. 
dollar ko‘rsatkich bilan ikkinchi o‘rnini mustahkam saqlab 
qoladi, Germaniya iqtisodiyoti esa (4,9 trln. dollar) uchinchi 
o‘rinni egallaydi. Keyingi o‘rinlarda Yaponiya va Hindiston 
iqtisodiyotlari joylashgan bo‘lib, ularning hajmi mos ravishda 
4,4 va 4,3 trln. dollarni tashkil etadi. 

2025-yilda iqtisodiy jihatdan baquvvat davlatlar ro‘yxatiga 
Buyuk Britaniya (3,7 trln.), Fransiya (3,3 trln.), Italiya (2,5 
trln.), Kanada (2,3 trln.) va Braziliya (2,3 trln.) ham kiradi.

Rossiya ushbu reytingda 2,2 trln. dollar bilan 11-o‘rinni 
egallab turibdi. Shuningdek, ikkinchi o‘ntalikdan Janubiy 
Koreya (1,9 trln.), Avstraliya (1,9 trln.), Ispaniya (1,8 trln.), 
Meksika (1,8 trln.), Indoneziya (1,5 trln.), Turkiya (1,5 trln.), 
Niderlandiya (1,3 trln.), Saudiya Arabistoni (1,1 trln.) va 
Shveysariya (1 trln.) joy olgan. Dunyoning qolgan har bir 
mamlakatining nominal YAIM ko‘rsatkichlari 2025-yilda 1 
trln. AQSH dollaridan oshmaydi.

Internet xabarlari asosida
Sharofiddin TO‘LAGANOV tayyorladi.

KeLAjAK SArI DADIL QADAMAVTOMOBIL 
SANOATI:

S o ‘ n g g i  y i l l a r d a 
erishilgan muvaffaqiyatlarga 
qaramay, O‘zbekistonda 

avtomobilsozlik sanoati mavqeini 
yanada mustahkamlash borasida 
oldimizda salmoqli ishlar turibdi. 
Innovatsiyalarga sarmoya kiritish, 
mahsulot sifatini oshirish, eksport 
salohiyatini rivojlantirish va kadrlar 
tayyorlash nafaqat iqtisodiy, balki 
har tomonlama o‘sishni qo‘llab-
quvvatlashning asosiy yo‘nalishlaridir. 
Avtosanoatning rivojlanishi turdosh 
tarmoqlar, jumladan, metallurgiya, 
kimyo, elektronika va logistika 
sohalarining yuksalishiga yordam 
beradi, bu esa umumiy iqtisodiy 
barqarorlikni mustahkamlaydi.

Mahsulot sifati yaxshilandi
O‘tgan y i lda mamlakat imiz 

avtomobil sanoati ishlab chiqarish va 
eksport ko‘rsatkichlarining barqaror 
o‘sishini ko‘rsatib, ijobiy dinamikani 
namoyish etdi. Yangi ishlab chiqarish 
liniyalarining ishga tushirilishi, mavjud 
korxonalarning modernizatsiyalanishi 
mahsulot lar  s i fat i  va xalqaro 
bozorlarda raqobatbardoshligini 
oshirishga xizmat qildi. Bundan 
tashqari, xalqaro standartlarga 
javob beradigan zamonaviy va 
ekologik toza avtomobil modellarini 
ishlab chiqarishga alohida e’tibor 
qaratildi. 2024-yilda O‘zbekiston 
avtomobilsozlik sohasi oldinga 
muhim qadam tashladi, ammo 
muvaffaqiyatlarni mustahkamlash 
va yangi cho‘qqilarni egallash 
uchun innovatsiyalar, infratuzilmani 
takomillashtirish va inson kapitalini 
rivojlantirishga sarmoya kiritishni 
davom ettirish zarur. 

M a m l a k a t  a h o l i s i  u c h u n 
avtomobi lsoz l ik  sohas i  qu lay 
narxlarda sifatli transport vositalaridan 
f o y d a l a n i s h n i  t a ’ m i n l a y d i , 
harakatchanlik va turmush darajasini 
osh i rad i .  Av tomob i l  ekspor t i 
davlatning ishonchli savdo sherigi 
sifatidagi nufuzini mustahkamlaydi 
va iqtisodiyotni diversif ikatsiya 
qi l ishga, an’anaviy xomashyo 
tarmoqlariga qaramlikni kamaytirishga 
ko‘maklashadi. 

O‘tgan yi l  davomida ishlab 
chiqarish quvvatlarini modernizatsiya 
qilish, yangi texnologiyalarni joriy 
etish va eksport imkoniyatlarini 
kengaytirishni o‘zida jamlagan holda 
soha faol rivojlandi. Ushbu sa’y-
harakatlar sezilarli natijalar berdi, bu 
ham iqtisodiy ko‘rsatkichlarda, ham 
mahsulot sifatining yaxshilanishida 
o‘z ifodasini topmoqda. 2024-yil 
yakuni bo‘yicha 73 trln. so‘mlik 
mahsulot, jumladan, 430 ming dona 
yengil avtomobil ishlab chiqarildi. 
Bu – 2016-yi ldagiga nisbatan 
o‘sish 4,8 barobarni tashkil etganini 
ang la tad i .  Ekspor t  571 mln . 
dollarga (2016-yildagiga nisbatan 
o‘sish – 11,3 barobar) yetgan 
bo‘lsa, avtomobilsozlik sohasining 
sanoatdagi ulushi 11 foizdan ortdi. 
Davlat byudjetiga 9 trln. so‘mdan 
ko‘proq soliq va boshqa to‘lovlar 
amalga oshirildi. O‘zbekistonda 

avtomobillar parki 4,3 mln. donaga 
yetkazildi (2016-yildagiga nisbatan 
o‘sish – 2,1 barobar), 1 ming kishiga 
avtomobillar soni 117 tani tashkil etdi 
(2016-yildagiga nisbatan o‘sish – 1,8 
karra).

Elektromobil va gibrid 
avtomobil ishlab chiqarish 

loyihasi
J a h o n d a  s o t i l g a n  y a n g i 

avtomobillarning umumiy hajmida 
elektromobillarning ulushi besh yildan 
keyin 33 foizga, 2035-yilga borib 
esa 54 foizga ortadi. Lekin dunyoda 
elektromobillar ishlab chiqarishning 
jadal rivojlanib borishi bu kabi muddat 
va ko‘rsatkichlarga undan oldinroq 
erishilishidan ham dalolat bermoqda. 
Chunki o‘tgan yilning o‘zida bunday 
mashina lar  u lush i  av tomobi l 
bozorida 2 barobarga o‘sgan. 2022 
– 2026-yillarga mo‘ljallangan 
Ya n g i  O ‘ z b e k i s t o n n i n g 
taraqqiyot strategiyasida “yashil” 
iqtisodiyotga o‘tish, jumladan, 
elektromobillar ishlab chiqarish 
bo ‘y icha ham maqsadlar 
belgilangan.

Gap shundaki, bugungi kunda 
jahondagi singari yurtimizda 
ham muqob i l  ene rg i yada 
harakatlanuvchi avtomobillarga 
ehtiyoj oshib bormoqda. Ushbu 
transport turi toza energiya yordamida 
harakatlanadi, uglerod chiqindilarini 
ch iqarmaydi  va a t ro f -muhi tn i 
ifloslantirmaydi. Elektromobillarning 
yurish xarajati oddiy avtomobilga 
nisbatan 13 baravarga kam bo‘lgani 
holda, 3 baravar kam “issiqxona 
gaz la r i ” n i  a j r a t i b  ch iqa rad i . 
O‘zbekiston Prezidentining 2024-yil 
martdagi “O‘zbekiston Respublikasida 
elektromobil va gibrid avtomobillar 
hamda ularning butlovchi qismlarini 
ishlab chiqarishni tashkil etish” 
investitsiya loyihasini amalga oshirish 
to‘g‘risidagi investitsiya shartnomasini 
tasdiqlash haqida”gi qarori ham 
bejiz qabul qilingani yo‘q. Unga 
muvofiq, loyihani amalga oshirish 
davrida umumiy qiymati 160 mln. 
AQSH dollari miqdorida investitsiya, 
shu jumladan, 60 mln. AQSH dollari 
miqdorida to‘g‘ridan-to‘g‘ri xorijiy 
investitsiyalar jalb etiladi. Investitsiya 
loyihasini amalga oshirishning keyingi 
davrlarida elektromobil va gibrid 
avtomobillar ishlab chiqarish quvvatini 
bosqichma-bosqich yiliga 500 ming 
donagacha ko‘paytir ish, ishlab 
chiqariladigan elektromobil va gibrid 
avtomobillarning mahalliylashtirish 
darajasini 60 foizgacha yetkazish, 
mahalliy aholi uchun 10 mingta yangi 
ish o‘rnini yaratish, elektromobil 
va gibrid avtomobillarning doimiy 
ravishda eksportga chiqariladigan 
davlatlar ro‘yxatini kengaytirish; 
sifatli va xavfsiz elektromobil va 
gibrid avtomobillarni xarid qilish, 
ularning mahalliy iqlim sharoitlariga 
muvofiqligini ta’minlash hamda 
kafolatli servis xizmatini ko‘rsatish 
b o ‘ y i c h a  i s t e ’ m o l c h i l a r n i n g 
manfaatlarini himoyalash choralarini 

ishlab chiqish; avtomobil ishlab 
chiqaruvchi korxonalarga, shu 
jumladan, investorga qonunchilik 
hujjatlarida nazarda tutilgan imtiyoz va 
preferensiyalarni berishda teng shart 
hamda sharoitlarni yaratish qarorda 
ko‘rsatib o‘tilgan.

Davlatimiz rahbarining tashabbusi 
bilan Xitoyning “BYD” kompaniyasi 
hamkorl igida Jizzaxdagi yangi 
zavodda “Chazor” va “Song Plus 
Champion” model lar in i  ish lab 
chiqarish boshlandi. Loyiha doirasida 
60 mln. dollar miqdorida to‘g‘ridan-
to‘g‘ri xorijiy investitsiyani o‘zlashtirish, 
1 200 ta ish o‘rni hamda respublika 
bo‘ylab 21 ta dilerlik va servis markazi 
yaratish ko‘zda tutilgan. Zavodda 
avtomobil kuzovlarini payvandlash, 
bo‘yash va yig‘ish uchun yuqori 
texnologiyali uskunalar o‘rnatildi va 
MDHda yagona bo‘lgan laboratoriya 
ochildi. Ushbu korxonaning joriy 
quvvati 50 ming dona avtomobilni 
tashkil qilib, uning quvvatini uch 
b o s q i c h d a  5 0 0  m i n g  d o n a 
avtomobilga yetkazish rejalashtirilgan. 
“BYD“ avtomobillarining butlovchi 
qismlarini mahalliylashtirish orqali 
2025-yilda elektromobillar xarajatlarini 
kamaytirish mumkin. 

Bu  chora la r  O ‘zbek is tonn i 
elektromobillar ishlab chiqarishda 
mintaqaviy yetakchiga aylantiradi. 
Bu, o‘z navbatida, mahalliylashtirish 
darajasini qo‘shimcha 10 foizga 
oshirish imkonini yaratadi. 2025-yildan 
boshlab O‘zbekistonda ishlab 
chiqarilgan “BYD” avtomobillarini 
Markaziy Osiyo va qo‘shni davlatlarga, 

jumladan, Qozog‘ is tonga 
eksport qilish rejalashtirilgan.

M a ’ l u m k i ,  “ B Y D ” 
avtokonserni elektromobillar 
sohasida yetakchi hisoblanadi. 
U yangi energiya manbalaridan 
foydalangan holda, yengil 

avtomobil lar, krossoverlar, 
tijorat avtomobillari va avtobuslar 

ishlab chiqaradi. 2024-yil yakunlari 
bo‘yicha kompaniya 4 mln. 272 

mingdan ziyod elektromobil lar 
sotgan. Bu unga AQSHning “Tesla” 
kompaniyasini ham ortda qoldirib, 
elektromobillar savdosi bo‘yicha jahon 
yetakchisiga aylanish imkonini berdi.

Mamlakatimiz elektromobillarni 
ommav iy lash t i r i sh  va  i sh lab 
chiqarishni tashkil etish uchun bir 
necha rag‘batlantiruvchi jihatlarga 
ega. Elektr energiyasi narxining 
pastligi, iliq va issiq iqlim (batareyalar 
kam quvvat yo‘qotadi) hamda 
qo‘shni davlatlarda bunday ishlab 
chiqarishlarning mavjud emasligi 
shular sirasiga kiradi. “O‘zavtosanoat” 
AJ bunday ulkan loyihani amalga 
o s h i r i s h i  n a t i j a s i d a  “ B Y D ” 
avtomobillarining to‘liq siklli (CKD: 
shtamplash, payvandlash, bo‘yash, 
yig‘ish) ishlab chiqarishini tashkil 
etishga erishadi.

E’tiborli jihati, “BYD” uchun bu 
aslida chet elda ishlab chiqarishni 
kengaytirishning birinchi tajribasi, 
shuning uchun xitoyliklar unga 
alohida e’tibor qaratyapti. Bundan 
t a s h q a r i ,  k e l i s h u v  s h a r t l a r i 
mahsulotlarni mahalliylashtirish 
d a s t u r i n i  o ‘ z  i c h i g a  o l a d i . 
Keyingi bosqichlarda dvigatellar, 
elektrodvigatel lar,  shuningdek, 
batareyalar ishlab chiqarish yo‘lga 
qo‘yiladi. Elektromobillarning oddiy 
avtomobildan ustun tomoni, bu – 
foydalanish xarajatlarining kamligi. 
100 km. yo‘l uchun elektromobil 
(13 kVt-soat) uy sharoitida o‘rtacha 
3900 so‘mlik, ko‘chada 32500 
so‘mlik zaryad olsa, shu masofaga 
yonilg‘ili dvigatelda harakatlanuvchi 
avtomobil 64 ming so‘mlik yonilg‘i 
ishlatadi, ya’ni 16 baravar ko‘proq. 
Agar xaridor bir yilda 20 ming km. 
masofa yuradigan bo‘lsa, 10 – 12 

mln. so‘m atrofida mablag‘ iqtisod 
qiladi. Qolaversa, elektromobillarda 
servis xarajati 30 foizga (moy, filtr, 
sham yo‘q) kam. Elektromobillarga 
texnik xizmat ko‘rsatish davriyligi 
20 ming km. atrofida bo‘lsa, oddiy 
avtomobillarga har 5 – 7 ming 
kilometrda texnik xizmat ko‘rsatilishi 
lozim bo‘ladi. 

Investitsiyalar va 
mahalliylashtirish

2024-yilda “O‘zavtosanoat” AJ 
tizim korxonalarining investitsiya 
loyihalari doirasida 243 mln. dollar 
investitsiyalar, shu jumladan, 188 mln. 
dollar miqdorida to‘g‘ridan-to‘g‘ri xorijiy 
investitsiyalar o‘zlashtirildi.

21 ta mahalliylashtirish loyihasi 
do i ras ida  17 ,4  t r l n .  so ‘m l i k 
mahalliy mahsulot ishlab chiqarildi 
hamda  453 ,1  m ln .  do l l a r l i k 
importni qisqartirishga erishildi. 
181 dona avtomobil detallarini 
mahalliylashtirish hisobiga 602 mlrd. 
so‘mlik ishlab chiqarish xarajatlari 
qisqartirildi. Jumladan, tarmoqlararo 
kooperatsiya va shatakka olish 
mexanizmi orqali tarmoq korxonalari 
tomonidan “Damas” va “Treker” 
modellari uchun shinalar, “Treker” 
va “Oniks” modellari uchun tom 
reyt ing lar i ,  uskunalar  panel i , 
g‘ildiraklar, yoritish chiroqlari, o‘rindiq 
matolari va sun’iy charm qoplamalari 
yetkazib berish yo‘lga qo‘yildi. 
Natijada o‘tgan yilda tarmoqda 2 
300 dan ortiq yangi ish o‘rinlari 
yaratildi. Jami tarmoqda ish bilan 
band bo‘lganlar soni 39 ming nafarni 
tashkil etdi (2016-yildagiga nisbatan 
o‘sish – 1,6 barobar).

2 0 2 4 - y i l  a v t o m o b i l s o z l i k 
i q t i s o d i y o t i m i z n i n g  d r a y v e r 
s o h a l a r i d a n  b i r i g a  a y l a n d i . 
A v t o m o b i l s o z l i k d a  a m a l g a 
oshirilayotgan islohotlar hisobiga 
investitsiyalarni jalb etish, sohani 
modernizatsiyalash, yangi ishlab 
chiqarish tarmoqlarini yo‘lga qo‘yish, 
ularni kengaytirish, eng asosiysi, yangi 
ish o‘rinlarini tashkil qilish imkoniyati 
yaratilmoqda.

Farhod TO‘RAYEV,
“O‘zavtosanoat” AJ raisi 

o‘rinbosari. 

1

O‘tgan yil davomida 
ishlab chiqarish quvvatlarini 
modernizatsiya qilish, yangi 

texnologiyalarni joriy etish va eksport 
imkoniyatlarini kengaytirishni o‘zida 
jamlagan holda soha faol rivojlandi. 

Ushbu sa’y-harakatlar sezilarli natijalar 
berdi, bu ham iqtisodiy ko‘rsatkichlarda, 
ham mahsulot sifatining yaxshilanishida 
o‘z ifodasini topmoqda. 2024-yil yakuni 

bo‘yicha 73 trln. so‘mlik mahsulot, 
jumladan, 430 ming dona yengil 

avtomobil ishlab  
chiqarildi.

Avstriyadagi Vebster universiteti filiali va 
Vena universitetida O‘zbekistonga bag‘ishlab 
tashkil qilingan tadbirlarda mamlakatimizning 
boy madaniy merosi, savdo-iqtisodiy, sayyohlik 
va gastronomik salohiyatini targ‘ib etuvchi 
taqdimotlar o‘tkazildi. Ularda diplomatik korpus, 
siyosiy, biznes, ilmiy va akademik doira vakillari 
bilan birgalikda mazkur universitetlarda tahsil 
olayotgan, shu jumladan, o‘zbekistonlik talabalar 
ham qatnashdi.

Vebster universiteti filialida tashkil etilgan 
taqdimotda oliygoh rahbari Samuel Shubert 
shu kabi tadbirlar xalqlarni birlashtirishga 
samarali xizmat qilishini ta’kidladi. Bu yerda 
tahsil olayotgan o‘zbekistonlik talabalar o‘zining 
bilimi va dunyoqarashi bilan boshqalardan ajralib 
turishi e’tirof etildi.

Vena  un ive rs i te t i da  bo ‘ l i b  o ‘ tgan 
taqdimotda ushbu universitet huzuridagi Islom 
ilohiyotshunosligi instituti rahbari Tug‘rul Kurt 
so‘zga chiqib, O‘zbekiston xalqining islom 
sivilizatsiyasiga qo‘shgan katta hissasini nafaqat 
kitoblardan o‘qib, balki Samarqandga tashrifi 
chog‘ida o‘z ko‘zi bilan ko‘rishga muyassar 

bo‘lganini mamnuniyat bilan gapirib berdi. U 
mamlakatimizning boy tarixini xorijiy yosh olimlar 
o‘rganishi uchun maxsus o‘quv kurslar tashkil 
qilinishi lozimligini ta’kidlab, bu yo‘nalishda 
hamkorlikni rivojlantirishga tayyorligini bildirdi.

O‘zbekiston elchisi Baxtiyor Ibragimov 
YUNESKO Bosh konferensiyasining joriy 
yil Samarqandda o‘tadigan 43-sessiyasi 
tarixiy ahamiyat kasb etishiga urg‘u berarkan, 
mamlakatimiz Prezidenti boshchiligida yangi 
O‘zbekistonda amalga oshirilayotgan ortga 
qaytmas islohotlar natijalari to‘g‘risidagi 
ma’lumotlarni ishtirokchilar e’tiboriga havola 
qildi.

Toshkent kimyo-texnologiya instituti rektori 
Botir Usmonov o‘zining taqdimotida yurtimiz 
rivojining tarixi, jahon sivilizatsiyasiga beqiyos 
hissa qo‘shgan buyuk ajdodlarimizning 

ilmiy, madaniy va ma’naviy merosi hamda 
mamlakatimizda barcha sohada, ayniqsa, 
iqtisodiy va turizm yo‘nalishlarida amalga 
oshirilayotgan islohotlar natijalari to‘g‘risida 
batafsil so‘zlab berdi.

Tadbir lar  davomida O‘zbekistondan 
kelgan iqtidorli yosh san’atkor va raqqosalar 
tomonidan ijro etilgan “Maqom”, “Lazgi” kabi 
YUNESKO Insoniyat nomoddiy madaniy merosi 
ro‘yxatidan joy olgan an’anaviy kuy-qo‘shiq 
va raqslardan iborat konsert dasturi ham 
taqdim etildi. Ta’kidlash joizki, milliy liboslar 
va hunarmandchilik mahsulotlari ko‘rgazmasi 
xorijlik ishtirokchilarda katta qiziqish uyg‘otdi.

Toshkent kimyo-texnologiya instituti hamda 
Vebster va Vena universitetlari rahbariyati ikki 
tomonlama uchrashuvlar o‘tkazib, hamkorlikni 
yanada rivojlantirish bo‘yicha aniq kelishuvlarga 
erishdi.

Avstriyalik hamkorlar bo‘lib o‘tgan taqdimotlar 
bo‘yicha o‘zlarining fikrlari bilan o‘rtoqlashdi.

Avstriya parlamenti sobiq deputati hamda 
YEXHT Parlament Assambleyasi sobiq raisi 
Kristin Muttonen: 

– Men O‘zbekistonning yaqin do‘sti 
sifatida bugungi madaniy-ma’rifiy tadbirga 
taklif etilganimdan juda xursandman. Biz 
mamlakatingizning boy madaniy merosi haqida 
nafaqat eshitdik, balki tashkil qilingan ko‘rgazma 
orqali ko‘rib, yaqindan tanishdik. Buning uchun 
tashkilotchilarga minnatdorlik bildiramiz.

Avstriyalik iqtisodchi, biznes masalalari 

bo‘yicha mustaqil maslahatchi Ferdinand Shifer: 
– Bank sohasida 40 yillik mehnat tajribasiga 

ega, bugungi kunda mustaqil maslahatchi 
s i fa t ida shuni  ay tmoqchimank i ,  men 
O‘zbekistonga bir necha bor tashrif buyurish 
baxtiga muyassar bo‘lgan avstriyaliklardan 
biriman. Mamlakatingizga ilk tashrifimni sayyoh 
sifatida, keyingilarini esa xizmat yuzasidan 
amalga oshirganman. Shaxsiy kuzatuvlarimga 
asoslanib aytmoqchimanki, bugungi kunda 
dunyoda O‘zbekiston kabi barqaror rivojlanish 
sur’atlariga erishayotgan davlatlar juda kam. 
Bunday natija bilan sizlarni tabriklayman. Yaqin 
kelajakda yana yurtingizga borish niyatidaman. 

Mamlakatingiz iqtisodiy rivojlanishda davom 
etayotgani bilan samimiy tabriklayman. Yangi 
infratuzilmalar, binolarning barpo qilinishi 
orqali kelajak uchun muhim tarixiy qadamlar 
tashlanayotganini aytish zarur.

Bu yerda YUNESKO Bosh konferensiyasining 
43-sessiyasi Samarqandda bo‘lib o‘tishi 
haqida ma’lumotga ega bo‘ldim. Shuni alohida 
ta’kidlamoqchimanki,  agar Samarqand 
shahri YUNESKOning bunday yuqori darajali 
tadbirlarini doimiy ravishda o‘tkaziladigan joy 
deb e’lon qilinsa, bu aslo ajablanarli emas. Bu 
betakror shahar shunga munosib.

F u r s a t d a n  f o y d a l a n i b ,  b a r c h a 
o‘zbekistonliklarga o‘zimning cheksiz hurmatim 
va ezgu tilaklarimni izhor etaman.

“Dunyo” AA.
Vena

O‘zBeKISTON KABI BARQAROR RIVOjLANISH SUR’ATLARIGA 
eRISHAYOTGAN DAVLATLAR jUDA KAM

Biz va jahon

Samarqandda bo‘lib o‘tadigan YUNESKO Bosh konferensiyasining 43-sessiyasi Avstriya 
poytaxtida keng targ‘ib qilindi.

O‘zbekiston elchixonasi ko‘magi bilan Toshkent kimyo-texnologiya instituti va 
“O‘zkimyosanoat” AJ vakillaridan tashkil topgan delegatsiya amaliy tashrif bilan Vena 
shahrida bo‘ldi.

DunYo
Hafta icHiDa

Senati Kengashi

2020-yil 25-martda  O‘zbekiston Respublikasi Prezidenti Administratsiyasi huzuridagi  

Bosh muharrir O‘tkir RAHMAT
Xalq so‘zi

Narodnoe slovo

Tahririyatga kelgan qo‘lyozmalar taqriz qilinmaydi va  
muallifga qaytarilmaydi.

Gazetamiz haqidagi ma’lumotlarni yuklab olish uchun QR-kodini telefoningiz orqali skaner qiling.

Gazetaning poligrafik jihatdan sifatli chop etilishiga “Sharq” nashriyot-
matbaa aksiyadorlik kompaniyasi mas’ul.

Bosmaxona telefoni: 71-233-11-07.

Gazetaning yetkazib berilishi uchun obunani rasmiylashtirgan  
tashkilot javobgar.

Hukumat qaroriga ko‘ra faol nuroniylarni kambag‘al oilalarga biriktirish tartibi belgilandi.

“O‘zcharmsanoat” 
jahon  bozorida 
o‘z o‘rnini mustahkamladi

O‘tgan yilda “O‘zcharmsanoat” uyushmasi va 
unga a’zo korxonalar xalqaro ko‘rgazmalarda 
yangi ishlanmalar bilan xorijiy bozorlarda o‘z o‘rnini 
mustahkamladi.

Statistik ma’lumotlarga qaraganda, 20 ta xalqaro 
ko‘rgazmada ishtirok etgan mahalliy korxonalar 9 ta 
ixtisoslashtirilgan hamda 11 ta “Made in Uzbekistan” 
ko‘rgazmasida stend tashkil etdi. Ularda Xitoy, Rossiya, 
Turkiya va Italiya bilan muhim eksport hamda investitsiya 
kelishuvlari imzolandi. Xitoy bilan 25 mln. dollarlik eksport va 
13,3 mln. dollarlik investitsiya, Rossiya bilan 16 mln. dollarlik 
eksport, Turkiya bilan 5,7 mln. dollarlik eksport hamda 30 mln. 
dollarlik investitsiya shartnomalari tuzildi. Italiya bilan esa 8,5 
mln. dollarlik eksport shartnomasi imzolandi.

xabarlar YanGiliklaR
tAfsIlOtlAR

Noyob to‘plam taqdimoti

Yo‘lovchilar uchun  yana 
bir qulaylik

Madaniy meros agentligida 
falsafa fanlari doktori, professor 
Royiq Bahodirov tomonidan 
jamlangan “O‘zbekistonga oid Al-
Azhar universiteti kutubxonasidagi 
qo‘lyozma asarlar reestri” nomli 
yangi kitobning taqdimoti bo‘lib 
o‘tdi.
O‘zbek is ton l ik  va  chet  e l l i k 

olimlarning ilmiy izlanishlari mahsuli 
o‘laroq qariyb 2,5 mingta qo‘lyozmaning 
batafsil bibliografik tavsifi keltirilgan mazkur noyob risolani 
jamlashda agentlik xodimi Iroda Qayumovaning xizmati 
katta bo‘ldi. 

Ma’lumot uchun, Al-Azhar ash-Sharif (universiteti) 
kutubxonasi 381 hijriy/milodiy 992-yili, ya’ni Al-Azhar masjidi 
tashkil etilganidan 20 yil o‘tganidan so‘ng o‘z faoliyatini 
boshlagan.

Yangi yil bayrami arafasida “Toshkent 
metropoliteni”ga Rossiyadan uchta yangi poyezd (12 ta 
vagon) olib kelindi.

“Toshkent metropoliteni” DUK vakilining xabariga ko‘ra 
ushbu harakat tarkiblari belgilangan yo‘riqnomaga asosan 
9-10 kun davomida texnik sinovdan o‘tkaziladi.

Shundan so‘ng yo‘lovchilarga xizmat ko‘rsatishni 
boshlaydi.

Sirk arenasida yovvoyi 
hayvonlar bo‘lmaydi

O‘zbekiston Respublikasi 
Vazirlar Mahkamasining “Yovvoyi 
hayvonlarni saqlash tartibini 
takomillashtirish chora-tadbirlari 
to‘g‘risida”gi qarori bilan 
jismoniy shaxslar tomonidan 
yarimerkin sharoitlarda, sun’iy 
yaratilgan yashash muhitida 
yoki tutqunlikda saqlanishi 
taqiqlangan yovvoyi hayvonlar 
ro‘yxati tasdiqlandi. 
Ro‘yxatga, xususan, yo‘lbars, sher, 

gepard, yaguar va ularning barcha kenja turlari, gorilla, 
shimpanze, yirik bo‘g‘ma ilonlar oilasiga mansub turlar, 
otlarning barcha turi (xonaki otlar bundan mustasno) 
kiritildi.

“Xalq so‘zi”.

Islohotlar daxldorlik va 
mas’uliyat hissini oshirdi
Bugun o‘z biznesini yo‘lga qo‘yib, 

o‘zi, oilasi, el-yurt farovonligiga 
munosib hissa qo‘shayotgan, 
iqtisodiyotimiz taraqqiyotiga xizmat 
qilayotgan tadbirkorlar, xususiy 
korxonalar safi tobora kengaymoqda. 
Aholi o‘rtasida ham kichik biznes 
va tadbirkor l ik faol iyat i  bi lan 
shug‘ullanishga qiziqish tobora ortib 
bormoqda.

Prezident Shavkat Mirziyoyev 
ra i s l i g ida  tadb i r ko r l i kn i  ha r 
tomonlama qo‘ l lab-quvvat lash 
bo‘yicha o‘tgan yil yakunlari va 
2025-yilga asosiy rejalar yuzasidan 
videoselektor yig‘ i l ishi hamda 
yetakchi tadbirkorlar bilan muloqotda 
ham tadbirkorlikni rivojlantirish 
strategik vazifa ekanligi bejiz 
ta’kidlanmadi. Tadbirkor boy bo‘lsa, 
kambag‘allik, qashshoqlik chekinadi. 
Muhtojlarga, beva-bechoralarga 
ko‘mak ko‘rsatadi. 

Davlatimiz rahbari 2017-yildan 
buyon O‘zbekistonda tadbirkorlar 
uchun shiddatli, kutilmagan va 
qulay o‘zgarishlarni ilgari surdi. 
Yangi l ik larn ing o‘z iga xosl ig i 
dav la tn ing nazora t  do i ras in i 
qisqartirish va erkin tadbirkorlikka yo‘l 
ochish maqsadi bilan bog‘liq. O‘tgan 
yillar davomida tadbirkorlar faoliyatiga 
xalal berayotgan to‘siqlar bosqichma-
bosqich bartaraf etilgani bor gap. 
Tadbirkorlarga nisbatan jazo choralari 
liberallashtirilgani, ular faoliyatiga 
asossiz aralashish ehtimoli bartaraf 
qilingani, eksport-import tartib-taomili 
soddalashtirilgani ishbilarmonlik 
muhitini rivojlantirib, to‘siqsiz biznes 
yuritish imkonini yaratyapti. 

U m u m a n ,  t a d b i r k o r g a 
hozirgidek qulay sharoit hech 
qachon yarati lmagan. Asossiz 
tekshiruvlarga chek qo‘yilgani, 
eksportyor lar rag‘bat lant i r i l ib, 

i shb i l a rmon l i k  tashabbus la r i 
qo‘l lab-quvvatlanayotgani bois 
ko‘p hamyurtlarimiz o‘z biznesini 
mamlakat miqyosida kengaytirib, 
minglab ish o‘rinlarini yaratdi. Ichki 
va tashqi bozorda o‘z nufuzi hamda 
brendiga ega tadbirkorlar sinfi 
mustahkam oyoqqa tura boshladi. 

Yaratilayotgan imkoniyatlar 
besamar ketmaydi

Ayonki, O‘zbekiston o‘z oldiga 
2027-y i lga  bor ib  ya lp i  i chk i 
mahsulotdagi xususiy sektor ulushini 
80 foizga, eksportdagi ulushni esa 
60 foizga yetkazish kabi ulkan 
maqsadlar qo‘ygan. Bu natijalarga 
erishilishiga shubha yo‘q, albatta. 
Boz ustiga, Prezidentimiz tashabbusi 
bilan tashkil etilgan Tadbirkorlikni 
q o ‘ l l a b - q u v v a t l a s h  b o ‘ y i c h a 
jamoatchilik kengashi a’zolari ham 
davlat va tadbirkorlar o‘rtasida 
ko‘prik bo‘lib, aniq takliflarni o‘rtaga 
qo‘yib kelayotir. Natijada o‘tgan 
yilning o‘zida tadbirkorlar faoliyati 
uchun g‘oyat muhim ahamiyatga ega 
bo‘lgan 5 ta qonun, 101 ta Farmon va 
qaror qabul qilindi.

Bugungi kunda ish bilan band 
aholi daromadining 70 foizidan 
ortig‘i aynan kichik biznes hisobiga 
to ‘g ‘ r i  ke lmoqda .  Shu  bo is 
tadbirkorlar huquqlarini muhofaza 
qilish mutasaddi davlat idoralarining 
ustuvor vazifasiga aylandi. Davlat 
rahbari deyarli har bir chiqishida 
joylardagi ijtimoiy muammolarni 
ha l  e t i shga o id  tadb i rkor l i k 
tashabbuslarini, ayniqsa, yoshlar 

va ayollar tadbirkorligini qo‘llab-
quvvatlashga ustuvor ahamiyat 
ber ish zarur l ig in i  ta ’k id laydi . 
Yangi ish o‘rinlarini yaratadigan 
tadbirkorlarni har tomonlama qo‘llab-
quvvatlashimiz, ta’bir joiz bo‘lsa, 
ularni yelkamizda ko‘tarishimiz kerak, 
deydi. Jamiyatni erkinlashtirish, 
biznes yuritish uchun huquqiy va 
qonunchilik bazasi hamda zarur 
sharoitlarni muntazam ravishda 
takomil lasht ir ib borish muhim 
hayotiy zarurat ekanini bot-bot 
takrorlaydi. Soha rivoji uchun g‘oyat 
qulay va ustuvor sharoitlar yaratib 
berilayotgani esa aholining ish bilan 
band bo‘lishi va daromad topishi 
kafolati bo‘lib xizmat qilayotir.

Sir emaski muqaddam tadbirkorlik 
faoliyati bi lan shug‘ul lanishga 
bel bog‘lagan kishilar muayyan 
byurokratik to‘siqlarni oshib o‘tishiga 
to‘g‘ri kelardi: ish boshlash arafasida 
bir qator idoralarga uchrashib, 
talay hujjatlarni to‘ldirishi – imzo 
to‘plashi shart edi. Hali u, hali bu 
darchaga bosh suqib, kuch-quvvatini 
va vaqtini mana shu kabi ortiqcha 
yumushlarga sarf qilardi. Endi 
hammasi ijobiy tomonga o‘zgardi. 
Hatto bu yo‘lda to‘siq bo‘lib kelgan 
yana bir muammoga butkul yechim 
topilyapti. U ham bo‘lsa – elektr 
quvvati, tabiiy gaz, suv va transport 
muammosi. 2024-yilda biznes yuritish 
uchun yo‘l, suv, elektr, gaz, temir 
yo‘l kabi infratuzilma obyektlarini 
yaxshilashga 35 trln. so‘m yo‘naltirildi. 
2025-yilda yana 43 trln. so‘m ajratish 
rejalashtirilgan. Korxonalarni barqaror 
energiya bilan ta’minlash uchun 
elektr ishlab chiqarish 82 mlrd. 
kilovatt-soatga yetdi. O‘tgan yil xorijiy 
hamkorlar bilan ishga tushgan 6,3 
mlrd. dollarlik 17 ta yirik “yashil” va 
yangi texnologiyaga asoslangan 
energiya quvvatlari hisobiga joriy 
yilda qariyb 90 mlrd. kilovatt-soat 
elektr ishlab chiqariladi. Bu ishlar 
davom ettirilib, 2025-yilda yana 6,4 
mlrd. dollarlik 25 ta loyiha doirasida 
4,8 gigavatt yangi quvvatlar barpo 
etiladi. 

Investitsiya – rivojlanishning 
ishonchli negizi

Tadbirkorlar ishtirokida o‘tkazilgan 
yig‘ilishda turizm, aviatsiya, temir yo‘l 
sohalarida biznesni rivojlantirish, ish 
egalarining bu tizimni kuchaytirishga 
qaratilgan hissasi ham e’tirof etildi. 

Turizm sohasida tadbirkorlarning 
6,5 trln. so‘m sarmoyasi bilan 24 
ming o‘rinli mehmonxonalar ishga 
tushgani, joriy yilda mehmon o‘rinlari 
yana 30 mingga oshishi qayd etildi. 
Tadbirkorlar bunga 10 trln. so‘m 
investitsiya kiritishga tayyor. O‘tgan 
yil ishga tushgan 17 ta yirik savdo va 
turistik maskanga qo‘shimcha yana 
25 ta shunday majmua qo‘shiladi. 
Bo‘stonliqda 10 mlrd. dollarlik “Sea 
Breeze” nomli yirik markaz qurilishi 
boshlanish arafasida. Shuningdek, 
mamlakatimizga dunyoning nufuzli 
“Swissetel”, “Sheraton”, “Ritz-
Carlton”, “Novotel”, “Pullman”, 
“Marriott”, “Ibis”, “Mercure” kabi 
23 ta mehmonxona brendi kirib 
kelyapti. Demak, bunga yarasha 
sayyohlar oqimini ko‘paytirishga 
e’tibor qaratishimiz taqozo etiladi.

Investorlar va sayyohlar oqimini 
ko‘paytirish yo‘llarni ta’mirlash, 
infratuzilmani rivojlantirish lozimligini 
anglatadi. Vaholanki, uzoq yillardan 
beri davlat monopoliyasida bo‘lgan 
yo‘l larni ta’mirlash va saqlash 
talab darajasida bo‘lmagan. Bugun 
mazkur sohaga xususiy sektorni jalb 
qilish samara beradi. Shu maqsadda 
o‘tgan yil 260 kilometr yo‘llarni 
tartibga solish ishlari tadbirkorlarga 
berildi. 

Aviatsiya va temir yo‘l sohasida 
ham islohotlar jadal davom ettiriladi. 
Mamlakatning kirish darvozasi 
va iqt isodiyotning qon tomir i 
sanalgan bu ikki yo‘nalish ham 
tadbirkorlik taraqqiyoti uchun o‘ta 
muhim sohalar. Ayni kunda xususiy 
aviakompaniyalar soni 14 taga yetdi. 
Buxoro, Namangan aeroportlari 
xususiy sheriklikka berildi, Andijon 
va Urganch aeroportlari bo‘yicha 
tender davom etyapti. Temir yo‘l 
sohas ida raqamlasht i r ish  va 
operatsion samaradorlikni oshirish 
hisobiga yuk tashish muddatlari 
40 foizga qisqardi. Stansiyalarda 
yuklarni to‘lovsiz tushirish vaqti 2 
soatdan 3 kunga uzaygani uchun 

tadbirkorlar yiliga 57 mlrd. so‘m 
tejayapti.

Agar  i s loho t la r  sh idda t in i 
pasayt i rmasdan,  o ‘zgar ish lar 
jadal davom ettirilsa, 2030-yilga 
borib, YAIM hajmini 200 mlrd. 
do l l a rga  ye tkaz ish  mumk in . 
Bunday ko‘rsatkichlarga erishish 
uchun kuch va imkoniyat imiz 
ham, salohiyatimiz ham yetarli. 
O‘zbekiston tashqi siyosat ida 
Markaziy Osiyo davlatlari bilan 
hamkorlikni yanada chuqurlashtirish, 
s a v d o - i q t i s o d i y  a l o q a l a r n i 
kengaytirish ustuvor ahamiyatga 
ega. Bu borada yildan-yilga chegara 
bilan bog‘liq muammolar birin-
ketin hal etilmoqda. Yakunlangan 
yilda ham qo‘shni mamlakatlarga 
chegaradan o‘tish bilan bog‘liq 
bir qator masalalarga yechim 
topildi. Videoselektor yig‘ilishida 
ta’kidlanganidek, 13 yil yopiq bo‘lgan 
Andijonning “Xonobod”, “Mingtepa”, 
“Qorasuv” hamda 8 yil ishlamagan 
“Uchqo‘rg‘on” chegara postlari 
tiklandi. Natijada aholi va tadbirkorlar 
yo‘li 100 kilometrga qisqardi. Joriy 
yi lda “G‘ishtko‘prik”, “Navoiy”, 
“Dovut-ota”, “Shovot” va “Gulbahor” 
chegara postlarida qo‘shimcha 
koridorlar qurilib, o‘tkazish quvvati 5 
karra oshiriladi. 

Umuman, murakkab geosiyosiy 
sharoitga qaramay iqtisodiyot 6,3 
foizga oshib, 111 mlrd. dollardan 
k o ‘ p a y d i .  S a n o a t ,  q i s h l o q 
xo‘jaligi va xizmatlar sohasiga 
38 mlrd. dollar investitsiya kirdi, 
ekspor t  26  m l rd .  do l l a rdan 
oshdi.  Unda tadbirkor larning, 
xo‘ ja l ik  subyekt lar in ing ulkan 
ulushi  bor.  Agar ichki  bozor 
bilan cheklanmasdan, eksportni 
yanada ko‘payt i r ishga e’ t ibor 
qaratilsa, salohiyati yuqori bo‘lgan 
to‘qimachilik, elektrotexnika, oziq-
ovqat kabi sohalarda imkoniyatlar 
to‘liq ishga solinsa, yutuqlar bundan-
da yuqori bo‘lishi muqarrar. 

Mushohada

Tadbirkor – tayanchimiz va suyanchimiz. U moddiyat yaratadi, 
xalqni ish o‘rinlari bilan ta’minlaydi, davlatga soliq to‘laydi, yalpi 
ichki mahsulotning, eksportning o‘sishiga hissa qo‘shadi va bu bilan 
farovonlikka xizmat qiladi. Shu bois ham tadbirkorlik iqtisodiyotning 
harakatlantiruvchi kuchi sifatida ta’riflanadi.

Ishbilarmonlik xalqimiz hayotida azaldan muhim o‘rin tutib, uning 
o‘ziga xos an’analari asrab-avaylangan, bunday fazilatga ega kishilar 
qadrlangan. Buni buyuk Amir Temurning “Azmi qat’iy, tadbirkor, 
hushyor, mard va shijoatli bir kishi mingta tadbirsiz va loqayd kishidan 
afzaldir”, degan fikri ham tasdiqlaydi.

Inson huquqlari bo‘yicha O‘zbekiston Respublikasi Milliy markazi 
hamda “Demokratlashtirish va inson huquqlari” jurnali tahririyati 
jamoasi jurnal tahririyatining Axborot-kommunikatsiya texnologiyalari 
va bosma nashrlarning elektron shakli xizmati bo‘limi boshlig‘i 

Nazirjon NORMATOVning
vafoti munosabati bilan marhumning oila a’zolari va yaqinlariga 
chuqur ta’ziya izhor etadi.

Prezidentimiz uchrashuvda ilgari surgan yangi tashabbuslar 
tadbirkorlarga yanada ishonch va shijoat bag‘ishladi. “Biz davlat miqyosida 
qanday katta maqsad va vazifalarni o‘z oldimizga qo‘ymaylik, ularni 
amalga oshirishda butun xalqimiz bilan birga avvalo sizlarga tayanamiz”, 
dedi davlat rahbari. Bu yuksak ishonch tadbirkorning kamolida yurt jamoli, 
tadbirkorlik ravnaqida el ma’murligi aks etishining namoyoni bo‘ldi, desak, 
ayni haqiqat. 

Nargizaxon SHAMSHIYEVA,
Toshkent davlat iqtisodiyot universitetining Marketing kafedrasi 

professori, iqtisodiyot fanlari doktori.

2025-yil mamlakatimizda “atrof-muhitni asrash va “yashil” iqtisodiyot 
yili” deb e’lon qilinishi nafaqat bugungi, balki kelajak avlodlar 
manfaatlarini ko‘zlab tabiatni muhofaza etishga qaratilgan muhim 
tashabbus bo‘ldi.

Bu, o‘z navbatida, inson va tabiat o‘rtasidagi muvozanatni saqlash, 
tabiiy resurslardan oqilona foydalanish va barqaror rivojlanishni 
ta’minlashda muhim qadamdir. Shuningdek, ijod ahlining ijtimoiy-
ma’naviy faolligi va mas’uliyatini oshirib, yangi badiiy asarlar yaratishga 
ruhlantirishi tabiiy.

Tanlovga yangi O‘zbekistonda tabiiy resurslardan oqilona foydalanish, 
ularni qayta tiklash va inson faoliyatining tabiatga salbiy ta’sirining oldini 
olish, sanitariya va ekologik holatni yaxshilashni ta’minlash yo‘nalishida 
amalga oshirilayotgan islohotlar, erkin va farovon yurtda barkamol avlodni 
tarbiyalash, xalqimizda ona Vatanni, uning ne’matlarini asrab-avaylash 
tuyg‘usini kuchaytirish, ajdodlarimizdan meros havo, yer va yerosti 
boyliklari, o‘simlik va hayvonot dunyosini asrashdek milliy qadriyatlarimizni, 
ijtimoiy hayotdagi yutuqlarimizning barchasi ona tabiat bilan chambarchas 
bog‘liq ekanligini yosh avlod qalbiga va ongiga singdirish kabi ezgu 
g‘oyalar hayotiy misollar, teran fikr-mulohazalar bilan tarannum etilgan, 
shuningdek, soha fidoyilarining hayoti va yutuqlari, obodlik, farovonlik 
yo‘lidagi intilishlarini yoritib beruvchi she’rlar, hikoyalar, dramatik hamda 
badiiy publitsistik asarlar qabul qilinadi.

REklaMa

Oliy Majlisning Inson 
huquqlari bo‘yicha 
vakili (ombudsman)ning 
Namangan viloyatidagi 
mintaqaviy vakili 
tashabbusi bilan jazoni 
ijro etish muassasalarida 
saqlanayotgan 
mahkumlar kasb-hunarga 
o‘rgatilmoqda.

X u s u s a n ,  o ‘ t g a n 
y i l  y a k u n l a r i g a  k o ‘ r a 
Namangandagi jazo muddatini 
o‘tayotgan 310 nafar mahkum 
o‘z qiziqishlari bo‘yicha kasb-
hunarga o‘rgatildi.

Yaqinda Pop tumanidagi 
6-jazoni ijro etish koloniyasida 
“Oshpazlik” yo‘nalishi bo‘yicha 
navbatdagi  o ‘quv kurs in i 
t a m o m l a g a n  m a h k u m l a r 
o‘rtasida musobaqa tashkil 
etildi. 

G ‘ o l i b l a r  a n i q l a n i b , 
rag‘bat lant i r ish ro‘yxat iga 
kiritildi. Shuningdek, 1 oylik 
kursni tamomlagan 70 nafar 
m a h k u m g a  s e r t i f i k a t l a r 
topshirildi.

“Xalq so‘zi”.

Imkoniyat

Kasb-hunarga 
o‘rgatilmoqda

Diqqat, tanlov!

eKOLOGIYA, ATrOf-MUHITNI MUHOfAzA QILISH VA 
IQLIM O‘zGArISHI  VAzIrLIGI HAMDA 

O‘zBeKISTON YOzUVCHILAr UYUSHMASI 
2025-yil – atrof-muhitni asrash va «yashil» iqtisodiyot yili munosabati bilan ijodkorlar o‘rtasida  

«Onajonim – tabiat» ijodiy ishlar tanlovini e’lon qiladi.

ijodiy ishlar 2025-yil 20-mayga qadar qabul qilinadi.

Hakamlar hay’ati tomonidan g‘olib deb topilgan ijodkorlar 5-iyun – 
Butunjahon atrof-muhit kuni arafasida “Eng yaxshi she’riy asar”, 
“Eng yaxshi hikoya”, “Eng yaxshi dramatik asar” va “Eng yaxshi 
badiiy publitsistik asar” nominatsiyalari bo‘yicha quyidagi tartibda 
pul mukofotlari, diplom va qimmatbaho sovg‘alar bilan taqdirlanadi:

bitta birinchi o‘rin – bazaviy hisoblash miqdorining 25 baravari 
darajasida;

bitta ikkinchi o‘rin – bazaviy hisoblash miqdorining 15 baravari 
darajasida;

bitta uchinchi o‘rin – bazaviy hisoblash miqdorining 5 baravari 
darajasida.

Tanlovga taqdim etilgan asarlar saralanib, kitob holida chop etiladi.

Tanlovga taqdim qilinadigan asarlarning asl yoki elektron nusxasi 
muallifning telefon raqami va pasport nusxasi bilan birga quyidagi 
manzilga yuborilishi lozim:

Toshkent shahri, Chilonzor tumani, Bunyodkor shohko‘chasi,  
adiblar xiyoboni, O‘zbekiston Yozuvchilar uyushmasi.

E-mail: badiiy_adabiyot@mail.ru.

Murojaat uchun telefon: 71-231-83-69.

taDbirkorlik ravnaQiDa 
el ma’murligi mujassam


